
Noiz hasi zinen txofer?
18 urterekin hasi nintzen kamioieko
lanean anaiarekin batera. Laguntzaile
gisa ibili nintzen, karga-deskargatan
lagunduz, kaleak bilatzen lagundu...
Gidatzen berriz 21 urterekin hasi nin-
tzen. Soldaduzkan karnet militarra atera
nuen eta ondoren karnet zibilera aldatu
nuen, berdin balio zuen eta.

Zein zen zuen ibilbidea?
Astean bi bidai egiten genituen
Bartzelonara Amezketako papeleratik.
Valentzira ere joan ohi ginen, baina
gutxiago. Laranjen garaian Valentziatik
Hendaiarako ibilbidea egiten genuen.
Gero, urte batzuk Amezketatik Miran-
dara, Burgosera, Gasteizera, Logro-
ñora… joanez egin nituen. Papera era-
man eta pasta ekartzen nuen bueltakoan.
Orain dela 15 urte arte binaka ibili
ginen kamioiean, gero bakarka hasi
ginen.

Kamioiek zein eboluzio jasan dute?
Izugarrizko aldaketa jasan dute.
Frenuetan, direkzioan eta denean.
Neguan belaunetan manta botata ibil-
tzen ginen zegoen hotzarekin. Kamioiek
kalefaziorik ez zuten eta udaran berriz
beroarekin kixkaldu egiten ginen. Gaur
eguneko kamioiek berogailua eta aire
girotua dute. Lolekuak ere erosoak di-
tuzte, baita eserlekuak ere. Lehengo ka-
mioietan ez ginen batere deskantsatzen.

Non zegoen trafiko gehiena?
Trafiko gehiena Bartzelonako bidean
izaten zen, Burgoskoak eta Madrilekoak
ere bide berean joaten baitziren. Erre-
pideak berriz, txarrak eta arriskutsuak
zeuden. Gaur egun errepideak asko ho-

Karga deskargak nolakoak izaten ziren?
Garai batean dena eskuz deskargatu
beharra izaten zen, 6-7 banaketakin
joaten ginen eta lan neketsua zen. Gaur
egun ere, enpresak ez daude behar
bezala prestatuta alor honetan.
Pertsonalik ez dute karga deskargan
laguntzeko, Femwicharekin ibiltzen dira
bakarrik, baina zama dena kamioilariak
prestatzen die. Kamioiari toldoa kendu,
ateak ireki, bobinei takoa kendu eta
bueltaka bota... Kamioilariak txofertze-
az gain eskulana ere egiten du eta 
lanbide hau oso gogorra dela zihurta
dezaket.

Nola ikusten duzu kamioi garraioaren
etorkizuna?

Ez diot etorkizun onik ikusten, lehen
baino baldintza okerragoak baitituzte
oraingo kamioilariek. Gasoila, asegu-
ruak, gurpilak... dena garestitu da eta
porteak ez dira proportzio horretan igo.
Bizimoduak gora egin du eta porteak
ez. Lehen bi txofer ibiltzen ginen kamioi
batekin, orain txofer bakarra ibiltzen da
eta hala ere soldata ateratzeko komeriak
pasa behar. Lanbide hau ez dago behar
bezala ordainduta, lanordu asko dira eta
lan neketsua da. Ondo ordainduta bale-
go, aspaldian aberastuta nengoen! 

“ LEHEN BI TXOFER IBILTZEN GINEN 
KAMIOI BATEKIN, ORAIN TXOFER BAKARRA 

IBILTZEN DA ETA HALA ERE SOLDATA 
ATERATZEKO KOMERIAK PASA BEHAR. ”

“KAMIOILARIAK TXOFERTZEAZ
GAIN ESKULANA ERE EGITEN DU
ETA LANBIDE HAU OSO GOGORRA
DELA ZIHURTA DEZAKET.”

Santi, bere bi semeak alboan dituela, kamioiaren
aurrean

Pegaso 200a. 1970 urtea. Laranjaz kargatuta
Valentziatik Hendaiara.San Adrian enpresako 5 kamioiak

SANTI
AZURMENDI

ARRIETA 
1948-11-07

betu dira baina dagoen trafikoarentzat
oraindik gehiago hobetzeko premia
dute. Trafikoa ugaritzen ari da eta erre-
pideak ez dira konpontzen trafikoaren
proportzioan.

“ ZEGAMATIK 
MADRILERA JOATEKO
HAMAR ORDU BEHAR
IZATEN ZIREN, GAUR
EGUN ALDIZ, 6 ORDU

NAHIKOA DIRA. ”
Noiz hasi zinen txofer?
18 urterekin, 1.937an, hasi nintzen txo-
fer. Garai hartan karneta ez zuten eska-
tzen ia eta hala tokatuz gero, motoristei
bost duro eman eta arazoa konpontzen
zen. 69 urterarte aritu nintzen txofertza
lanean, berez 65 urterekin eman zidaten
jubilazioa baino seme gazteak kamioia
hartu nahi zuen eta hura soldaduzkatik 
etorri arte jarraitu nuen lanean. 

Zein ibilbide egiten zenuen?
Bidaia ateratzen zen tokitara joaten
nintzen, Madrilera, Bartzelonara...
3.000 km inguru egiten nituen astean
zehar eta edozein motatako karga
garraiatzen nuen.
Iruñatik harri minerala ekartzen ere ibili
nintzen. Astean 3 egunetan joaten nin-
tzen harria ekartzera.

Autonomoa izan al zara beti?
Bai betidanik izan naiz autonomoa.
Autonomo izateak baditu bere alde txa-
rrak, diru gehiena gasoiletan eta gurpi-
letan joaten baita. Gaur egun, beste
baten langile izatea aukera hobea dela
pentsatzen dut. 

Sakrifizio handiko bizia al da kamioila-
riena?
Bai, hala da, nolabait bizi behar izaten
da eta, nik lanbide hau aukeratu nuen.
Kamioiera igo, toldoa jarri, toldoa
kendu, bolantean ordu asko... lan 
gogorra eta arriskutsua da.

JOSE 
AZURMENDI
ARRIETA
1939-03-27

Noiz hasi zinen txofer?
Soldaduzkatik itzultzean primerako kar-
neta atera eta kamioiarekin hasi nintzen
lanean, 23 urterekin hain zuzen ere. 

Nolako kamioiarekin hasi zinen?
Pegaso Comet bat izan zen nire lehen
kamioia, 8-10 toneladakoa. Gehiene-
tan Zegamako papeleratik Madrilera
joaten nintzen, baita Andaluziara eta
Bartzelonara ere. Bueltakoan errekortea
ekartzen nuen Legazpirako eta batzu-
etan fruta ekarri ohi nuen. 
Gero hiru eta lau ejeko kamioiak hasi
ziren eta Klaudio Gorrotxategirentzat
ibili nintzen eraikuntzarako materialen
garraioan. Ondoren Beasaingo txatarre-
ro batentzat lan egin nuen, Barreiros
batekin ibili nintzen.
Handik berehala, 4 anaiok kamioiak jarri
genituen, 3 kamioi jarri genituen hasie-
ran. Kanpora ibiltzen ginen eta kamioie-
an bertan lo egiten genuen. Kamioiak
ez ziren batere erosoak, kalefaziorik ez
zuten eta ohelekuan espumazko koltxoi
zahar bat. Teruelen 0 azpitik 7 gradutan
lo egitea ere suertatu zitzaigun behin
baino gehiagotan. Zamari dago-
kionez, Amezketako papeleratik papera
garraiatzen genuen Bartzelonara,
Caceresera.... Cacerestik ikatza ekartzen
genuen bueltakoan

Zenbat km egiten zenituen urtean?
Kanpora ibili ginenean 100.000tik gora
egiten genituen urtean. Astean hiru bidai
egiten genituen, lehen esan bezala,
Madrilera, Bartzelonara.... km asko. Bi
anai joaten ginen eta txandatuz gidatzen
genuen. Askotan aste guztia etxetik kan-
pora igarotzen genuen. 

Errepide onenak non zeuden?
Denean txarrak zeuden. Orduan auto-
biarik ez zegoen eta herriz herri joan
beharra izaten genuen. Esaterako,

hemendik Zaragozara 6 ordu behar
ziren eta Zaragozatik Valentzira 8 ordu.
Gaur egun erdi denbora behar dute
kamioilariak ibilbide horiek egiteko.
Aipatu nahi dut, autobia gehiago behar
direla oraindik ere, trafiko izugarria 
baitago.

“ ORDU ASKO ETA GASTU 

ASKO DITUEN LANBIDEA DA. ”

“MAKINA BAT URTETAN LAU
ORDU BAKARRIK LO EGINEZ IBILI
IZAN NINTZEN.”

Lan gogorra al da?
Astolana dela esango nuke nik, oso lan
gogorra. Loarekin izaten dira 
arazorik handienak. Makina bat 
urtetan lau ordu bakarrik lo eginez ibili
izan nintzen. Logureak jotakoan kafea
hartu, otarteko bat jan eta segi aurrera.
Gehiago ezin zenean deskantsua egin
behar. Dirurik ez du ematen kamioiak.
Berez hilaren amaieran diru asko atera-
tzen da baina asegurua, gasoila, gurpi-
lak... ordaindu ondoren gutxi geratzen
da etxerako. Ordu asko eta gastu asko
dituen lanbidea da.

Nola ikusten duzu kamioi garraioa?
Inondik laguntzarik ez duen lanbidea
da kamioilariaren lanbidea. Guardia
Zibilek ere edozein aitzakia txiki nahi-
koa dute isuna jartzeko. Estatuak diru
pila jasotzen du kamioilarien isunetatik,
lotsagarria da, lagundu ordez kontra
egiten dute. Gida baimenarekin ere
badira komeriak. Esaterako, automobi-
laren gida baimena kenduz gero, zuze-
nean kamioiarena ere kendu egiten
dute, eta ea kamioilariek nola egin
behar duten lana gida baimenik gabe.
Hori oso gaizki dago, ez dute zertan
kendurik kamioiaren gida baimena.
Automobilarekin hutsegitea eginez gero
kamioiak ez du zerikusirik.

JUAN AGUSTIN
IBARBURU

ORMAZABAL
1919-08-12

Ze eboluzio izan dute kamioiek?
Eboluzio izugarria izan dute kamioiek.
Ni kamioi zaharrarekin hasi nintzen,
kamioi txikiak ziren ordungoak, kajak 
6 metrotako luzera zuten. Direkzio
gogorra, eserlekua ere gogorra... balda-
rrak ziren garai hartako kamioiak.
Abiadura ere txikia zuten, esaterako,
Zegamatik Madrilera joateko hamar
ordu behar izaten ziren, gaur egun
aldiz, 6 ordu nahikoa dira. Oraingo
kamioiak katxarro latzak dira, eta gida-
tzeko askoz ere xamurragoak.

“3.000 KM INGURU EGITEN
NITUEN ASTEAN ZEHAR.”

Inoiz lagunarekin bidaiatzen al zenuen?
Emaztea etorri ohi zen nirekin noiz-
behinka. Eguna atseginagoa eta motza-
goa izaten zen emaztea etortzen 
zenean, bidean kontuak esan, paisaiak
ikusi… lagunarekin bidaiatzea askoz
hobea da bakarrik baino.

Pazientzia asko behar al zen karga-des-
kargan?
Pazientzia izugarria behar zen. Jende
alperra zegoen karga-deskargan eta
orduak galtzen genituen. Askotan gerta-
tzen zen, goizean deskargatzeko ordura-
ko joan eta iluntzea iritsi eta artean des-
kargatu gabe. Garai hartan gainera eskuz
deskargatzen zen, eta ondoren karro txiki
batetan eramaten genuen zama. Geuk ere
laguntzen genuen kargatzen eta deskar-
gatzen. Gaur egun ordu pare batetan
deskargatzen dituzte kamioiak, beste
fundamentu bat dago. Gainera eskulana
desagertu da, grua eta fenwich-a erabil-
tzen baitira. 

Takografoa onerako edo txarrerako izan
da?
Takografoa txarrerako izan da, denun-
tzia asko izaten dira honen erruz. Ni
erretiratu baino lehenago takograforik
ez zegoen, eta liburu bat erabiltzen
genuen. Liburu horretan, irteera ordua,
nora gindoazen, ze karga mota erama-
ten zen... idazten genituen. Liburu
hauek gestorian entregatzen genituen
hiru hilabetetik behin.

Noiz etorri zinen Zegamara bizitzera?
Bi urte nituela etorri nintzen Zegamara.
Buztinkalera etorri ginen bizitzera. Nire
aita kontratista zen eta Ezpaleoko zen-
trala egiteko, kanalak egiteko... kontra-
tatu zuten. Gero papeleran lan gehiago
sortu zen eta famili guztia Zegamara
etorri ginen.

Zein lanetan aritu zinen txofer izan
aurretik?
Txikitatik okinaren lanbidea izan nuen,
bederatzi urtetarako Aitamarrengo
okindegian hasi nintzen lanean aitaren
okindegian, bertako langileak gerrara
joan zirelako. 1.939an Errementariko
etxea erosi genuen, labe berria egin eta
esnea, pentsua, ardoa... denetarik sal-
tzen genuen. 
Zergatik sartu zinen txofer?
Gidatzea betidanik atsegin izan dut eta
1.969an kamioi berria erosi nuen zister-
naduna Campsan lana egiteko.
Kamioiarentzat langile bat hartu nuen
eta Altsasun, anaia zenak eta biok 
bi autobus jarri genituen. Langileak lan-
tokietara eramaten genituen eta kanpo-
ra ere egiten genituen bidaiak. 6-8 urtez
izan genituen autobusak, baina diru
gutxi ematen zuten eta kendu egin
genituen. Ondorioz, neure kamioiarekin
hasi nintzen lanean 1.975ean.
Campsarentzat egin nuen lan 18 urtez
fuela garraiatuz. Gero, industrietan gasa
sartu zen eta fuela alde batera geratu
zen. Hau zela eta, lanik gabe geratu
nintzen eta zisterna kendu eta kaja jarri
nion kamioiari. Kanpora hasi nintzen
lanean beste bi urtez: Bartzelonara,
Tarragona, Lerida, Zaragozara...
Azkenik, 63 urterekin erretiratzeko
aukera izan nuen eta halaxe egin nuen.

Kamioia ofizio edo afizioa?
Afizio handia nuen txikitatik eta garaiz
ikasi nuen txofertzan, bederatzi urteta-
rako ikasi nuen. Zatizal Txikiko Jose
Antoniok erakutsi zidan gidatzen. 

Zergatik dago Zegaman hainbeste txofer?
Betidanik ezagutu dut txofer asko
Zegaman. Gerriko zana, Garmendia-
tarrak, Irastorzatarrak... lehenagoko txo-
ferrak dira. Orain dela 60-70 urte ere
bazen txofertzarako afizioa. Aipatzekoa
da biztanleen proportzioan gidari asko
dauden herria dela Zegama. Ni mutil
koxkorra nintzela 4-5 kamioi zeuden.
Papeleran ere bi kamioi zeuden, kun-
kun deiturikoak, rusoak, kateiakin,
lehenbiziko kamioiak ziren haiek. 
Garraioa suspertzeko herri paregabea
zen Zegama: baso ugari eta bai base-
rriak ere. Honekin egurretarako, lastota-
rako... kamioiak beharrezkoak ziren.

Istripurik izan al duzu?
1.980 an istripu bat izan nuen, Urretxu
pasa eta bihurgune txar batetan. Egun
hartan lainoa zegoen eta Azpeitiko
beste kamioi batekin izan nuen zartata-
ko handi bat. Ezkerreko hankan min
hartu nuen, tendoian arazoak izan
nituen. Ondorioz beste kamioi bat erosi
beharra izan nuen. Hurrengo urtea ere,
urte txarra izan zen niretzat. Kamioia
kargatzen ari ginela, bombak haizea
hartu eta mugimendu gogor bat egin
zuen. Ni kamioietik erori nintzen atze-
raka. Eskerrik kaskoa jantzita neukan.
Pelbisa hautsi nuen, baita zenbait
saihets ere. 

“ BEDERATZI URTETARAKO AITAMARRENGO
OKINDEGIAN HASI NINTZEN LANEAN 

AITAREN OKINDEGIAN, BERTAKO 
LANGILEAK GERRARA JOAN ZIRELAKO. ”

“ORAIN DELA 60-70 URTE ERE
BAZEN TXOFERTZARAKO AFIZIOA.
NI MUTIL KOXKORRA NINTZELA
4-5 KAMIOI ZEUDEN ZEGAMAN.
PAPELERAN BI KAMIOI ZEUDEN,
KUN-KUN DEITURIKOAK, RUSO-
AK, KATEIAKIN, LEHENBIZIKO
KAMIOIAK ZIREN HAIEK.”

JOSE 
IZAGIRRE 

MENDIARAZ
1927-08-29

Juan Agustin eta Luzio Arizkorreta

Noiz hasi zinen txofer?
24 urte nituela hasi nintzen txofer, sol-
daduzkatik etorri eta berehala. Txikita-
tik artzai ibili nintzen baina ez zen nire
gustoko lana. Txofertza lanbidea atse-
gin nuen eta halaxe hasi nintzen.
Gustoko lanean aritzea oso garrantzi-
tsua da. 52 urterekin utzi nion kamioa-
ri, nire aita gaixorik zegoen eta etxean
laguntzearren utzi nuen lanbide hau.

Ze zama mota garraiatu ohi zenuen?
Lehenengo urtetan ondarra garraiatzen
ibili nintzen. Kanteratik ondarra hartu
eta eraikintzetara eramaten nuen. Nire
koinatuak etxe ondoan kantera txiki bat
eduki zuen eta handik hartzen nuen
ondarra. Hura amaitzean, Altsasuko
Lazaronera joaten nintzen ondar bila.
Ondar garraioan hamar urte pasa nituen
eta gero txatarrakin hasi nintzen.
Pasaiako portutik Zumarragako Orbe-
gozonera eramaten nuen txatarra.

Nolako kamioiak ziren garai hartakoak?
Ondarretan hasi nintzenean, “cien pies”
izeneko kamioi bat erosi genuen, gerran
ibilitako kamioi zahar bat. Egun gehiena
bere azpian pasatzen nuen torlojuak lo-
tzen. Gero Pegasoa eduki genuen, eta
ondoren Tamesa. Kamioi txikiak ziren 3-4
metrotako kaja zuten eta guztira 8 metro
zituzten. Txatarra garraiatzeko, berriz, lau
ejeko Barreirosa izan nuen. Oso kamioi
txarrak ziren, burni hots ugari eta abiadu-
ra gutxi zuten. Gaurko kamioiak askoz
hobeak dira. Ez dago sinisterik ze aurrera-
kuntza jasan duten kamioiek.

Pazientzia asko behar al da bolantean?
Bai, pazientzi asko behar da bolantean.
Errepidean jende izugarri ibiltzen da, ez
norbera bakarrik. Gaur egun denak jenio
eta edukazio txarrarekin gidatzen dute,
edozein huskeriagatik haserretzen da
jendea. Errepidean gabiltzan denok egi-
ten dugu okerren bat eta hori konpreni-
tu beharra dago.

Alkoholarekin izaten al zen arazorik?
Gure garaiean ez zen izaten alkoholaren

kontrolik. Egia esan, guk egunero eda-
ten genuen kopatxo bat edo beste,
orduan libre zegoen. Gaur egun aldiz,
oso neurri zorrotzak daude, zorro-
tzegiak nire ustetarako. Kopa bat edate-
agatik ez da ezer gertatzen, kamioia
ondo gidatzen da. Niretzat alkohola
baino okerrago da abiadura. Abiadura
gehiegi ibiltzen dute bai kamioi eta bai

“ GARAI HARTAKO KAMIOIAK TXARRAK 
ZIREN, BURNI HOTS UGARI ETA 
ABIADURA GUTXIKOAK ZIREN. ”

“GAUR EGUN DENAK JENIO ETA
EDUKAZIO TXARRAREKIN GIDA-
TZEN DUTE, EDOZEIN HUSKERIA-
GATIK HASERRETZEN DA JENDEA.”

berebilek. Lehen bezalako kamioi eta
berebil geldoak baleude istripuen arazoa
konponduko litzateke.

Bide sarean hasi zinenetik gaurdaino
hobekuntzarik somatu duzu?
Noski baietz. Lehen denbora asko gal-
tzen zen Zegamatik Pasaiara joateko.
Autobiarik ez zegoenez herriz-herri joan
beharra izaten zen eta denbora asko
pasatzen zen. Trafiko gehiena udaran
izaten zen, beraneanteak etortzen ziren
garaian. Izugarrizko kolak sortzen ziren,
6 ordu itxaroterainoko kolak. Autobiari
dagokionez, lehenengo Donostitik
Billabonara arteko zatia ireki zuten.
Ondoren Tolosatik Legorretara, eta
azkenik, Legorretatik Beasaina bitarteko
zatia. Gaur egun ez dago distantziarik
autobiarekin, konturatzerako Donostira
heltzen gara. 

ANTONIO
OIARBIDE

BERASATEGI
1932-05-01

Noiz hasi zinen txofer?
23 urte nituela hasi nintzen txofer, sol-
daduzkatik etorri eta berehala karneta
atera nuen eta kamioiarekin hasi nin-
tzen. Soldaduzka Afrikan egin nuen eta
han ere txofer ibili nintzen, karnet mili-
tarra nuen. 61 urterarte lanean ibili naiz
eta gaur egun jubilatuta nago.

Ze ibilbide egiten zenuen egunero?
Zenbat km?
Lehenengo Espaini guztian zehar ibili
nintzen. Gero Zumarragatik Frantzirako
ibilbidea egin nuen, Baionara joaten
nintzen gehienetan. Goizeko 6tarako
joan beharra izaten nuen Baionara.
Egunean 500 km-tik gora egiten nituen
kamioiarekin. Kilometro gehiegi, gauza
onerako.

Takografoei buruz zer diozu?
Takografoa asmakizun txarra da,
denuntziak egiteko helduleku “grabea”
da. Guardiek, 8 egunetako takografoak

“ TAKOGRAFOA 

ASMAKIZUN TXARRA

DA, DENUNTZIAK 

EGITEKO HELDULEKU

“GRABEA” DA. ”

JOSE 
IRASTORZA

LARREA
1941-05-21

Antonio, 1972ko argazkian, Barreiros kamioiarekin

eskatzen dituzte, egun horietakoren bat
orduz pasata ibiliz gero denuntziatuak
izaten dira kamioilariak. Takografoaren
arabera, lau orduz gidatu ondoren ordu
beteko deskantsua, eta beste lau ordu
gidatu ondoren, berriz ordu beteko des-
kantsua egin behar da. Lo egiteko 8
ordu daude eta Frantzian berriz 9 ordu.

Egunez ala gauez nahiago zenuen
gidatzea?
Berdin zitzaidan gauez edo egunez
gidatu. Esan behar, gauez trafiko gu-
txiago egoten dela, baina jendea “gra-
beago” ibiltzen da, “pelikula” asko ikusi
izan nituen gauez errepidean. Hau dela
eta, gauez gidatzea arriskutsuagoa da
egunez gidatzea baino.

“URTEAN 80 MILA - 90 MILA
KILOMETRO EGITEN NIZKION
KAMIOIARI. EHUN MILA KILO-
METRO EGINDAKO URTEAK ERE
IZAN NITUEN.”

Urtean zenbat kilometro egiten zeniz-
kion kamioiari?

80 mila – 90 mila kilometro. Ehun mila
kilometro egindako urteak ere izan
nituen. Makina bat kilometro egindakoa
naiz!

Istripuren bat izan al zenuen kamioia-
rekin?

Zorionez zorte izugarria eduki dut
kamioiarekin istripuei dagokienez.
Behin batetan izan nuen horrelako
pasadizo bat. Euria ari zuen egun bate-
tan, Pasaiatik atera nintzen kamioiare-
kin eta Ertzainen berebil batek nire
kamioiaren gurpila jo, beste aldeko baz-
terra jo eta erruedaz gora geratu zen.
Azkenik, eztabaidan aritu ondoren,
denuntziatu egin ninduten kulparik
gabe.

Errepide onenak non daude?

Errepide onenak Andaluziako partean
daude, dudarik gabe. Karril bikoitza
duten errepideak daude han, errepide
zabalak eta zaindutakoak. Azpimarratu
behar da, errepide okerrenak Euskal
Herrian daudela. Donostirako bidean
esaterako, Andoaindik behera karril lau
koitzak behar dira, trafiko izugarria bai-
tago. Garestina ere hemengo errepidea
da, Bilbotik Donostira doan autopista.

Noiz hasi zinen txofer?
18 urterekin GMC kamioi batekin hasi
nintzen lanean, menditik zerrara 
egurra jaisten. Askotan mendi puntara
igo eta eguraldi txarra zela eta, jaitsi
ezinda geratzen ginen eta bertako txa-
bolaren batean lo egin beharra 
izaten genuen. Adin horretan ez genion
beldurrik ezeri baina eskapada asko egin
genituen mendiko bide malkartsuetan.
Soldaduzkara joan bitartean ibili nin-
tzen egurretako kamioarekin, 21 urte
bete arte hain zuzen.

Soldaduzka ondoren txofertzan jarraitu
al zenuen?
Soldaduzkan Ondarruko bat ezagutu nuen
eta bere anaiak txofer bat behar zuela eta
harekin hasi nintzen arrainetan. Bi lagun
joaten ginen kamioiean, hark egunez
gidatzen zuen eta nik berriz gauez, ez 
bainuen karnetik. Motoristek dokumenta-
zioa eskatzen bazuten, bost durokoa
barruan zuela ematen genien eta ez zuten
kasorik egiten. Gu bezala askok egiten
zuten, garai hartan diruarekin gauza asko
konpontzen ziren.
Eguerdiko ordu batetan irtetzen ginen
Ondarrutik kamioia arrainez kargatuta.
Madrilera joaten ginenean goizeko 4eta-
rako arraitokira joan beharra izaten
genuen eta Bartzelonara joaten ginenean
goizeko 6etarako. Kamioiak 5 metro
t´erdi zituen eta arraina izotzez estalita
garraiatzen genuen, hozkailurik ez zuen. 
Gero kamioi Pegaso batekin ibili nintzen
Azazetatik fundizioetara ondarra eramaten. 

Noiz arte ibili zinen ondarra garraiatzen?
23 urterekin primerako karneta atera
nuen eta Aginagako Errastirekin hasi
nintzen lanean. Biok ibiltzen ginen ka-
mioi berberean. Bartzelonako ibilbidea

geneukan, paketeria eraman eta buelta-
koan paketeria edo txatarra ekartzen
genuen. Mikeletekin nahiko komeri iza-
ten genituen, zenbait paketerik zergak
zituzten eta ez ordaintzeagatik bestela-
ko karga zeraman kamioia bidaltzen
genuen gure aurretik. Otzaurten,
Etxegaraten, Atayon... denetan zeuden
mikeleteak. Errastirekin ibili ondoren,
Gipuzkoana enpresarekin hasi nintzen. 
Trailerrakin ibili nintzen, Bartzelona eta
Madrilera joaten nintzen astean hirutan.
Geroxeago Campsara pasa nintzen, 26
urterekin, hain zuzen. Jose Luis
Arizkorretarekin batera ibili nintzen
lanean, eta orduan etorri nintzen
Zegamara. Zisterna kendu eta kaxa jarri
zioten kamioiari eta Andaluziara,
Galiziara... joaten ginen burniz kargatu-
ta. Azkenik, Legazpiko Patrizio Etxe-
berria enpresan hasi nintzen bertako
kamioi eta berebilarekin txofer, 23 urte
egin nituen guztira lantoki honetan.

“ MOTORISTEK DOKUMENTAZIOA ESKATZEN 
BAZUTEN, BOST DUROKOA BARRUAN ZUELA 

EMATEN GENIEN ETA EZ ZUTEN KASORIK EGITEN. ”

“PAZIENTZI GEHIENA AUTOBUSA-
REKIN BEHAR DA. ATZEALDEAN
55 LAGUN ERAMATEA ARDURA
HANDIA DA ETA KONTU HANDIZ
GIDATU BEHAR DA.”

Juan,  autobusa
gidatzen

JUAN
SARRAOA 

GALLASTEGI
1936-11-19

Autobuseko txoferra ere izan zinen ezta?
Bai, Patrizio Etxeberriako langileak
lanera eraman eta lanetik ekartzen
nituen autobusez. Honez gain, astebu-
ruetan eskurtsioak egiten genituen. Aste
guztia lotuta izaten nuen, jairik ez
zegoen niretzat.
Lehenengo hartu nuen autobusa
Imazena zen eta gero ibilbide edo
“linea” hori Perezek hartu zuen. 

Zein garraiobideetan behar da pazien-
tzi gehien?
Pazientzi gehiena autobusarekin behar
da. Atzekaldean 55 lagun eramatea
ardura handia da eta kontu handiz
gidatu behar da. Bestelako zamarekin
istripuren bat izanez gero nola edo hala
konpondu liteke, baina autobusean
pertsonak garraiatzen dira.

Noiz ikasi zenuen gidatzen?
16 urtetarako ikasi nuen gidatzen. Nire
aita papelerako kamioiarekin ibiltzen zen
eta ni aitaren laguntzaile gisa hasi nin-
tzen lanean. Gero soldaduzkara joan
nintzen eta han ere txofer ibili nintzen,
karnet militarra nuen. Soldaduzkatik
itzultzean primerako karneta atera nuen
eta papelerako kamioiarekin hasi nintzen
txofer. Papeleran bi kamioi zeuden eta
bestea Ondargongo Joxek gidatzen zuen.

Zein zen zure ibilbidea eta nolako zama
garraiatzen zenuen?
Zegamako papeleratik kamioia hartu eta
Otzaurtera joaten nintzen bagoiak
paperez kargatzera, 200 kiloko fardoak
izaten ziren eta guk kargatzen genituen
bagoiak. Handik Bartzelonara, Madri-
lera... bidaltzen zen papera. Bueltan
espartzua eta ikatza ekartzen genituen.
Beasain eta Altsasuko estazioetara ere
joan ohi nintzen. Iruñatik, Belatetik
hain zuzen, kaolina ekartzen genuen,
hau lur zuri bat izaten zen paperari
nahasteko. Gasteizetik, berriz, errekor-
teak ekartzen genituen. 
Gipuzkoa aldean, Tolosa, Donosti,
Arrasate eta Pasaiara joaten ginen
gehienbat. Pasaiako portutik espar-
tzua, ikatza eta pasta ekartzen geni-
tuen. Aipatu nahi nuke, Arantzazura ere
joaten ginela papera eramatera, han
inprenta bat baitzuten bertako fraileek. 

Papelerako makinariarik garraiatu al
zenuen inoiz?
Noski baietz. Papelerako prentsak erama-
ten genituen Tolosara rektifikatzera. Hiru
tailer zeuden: Gorostidi, Talleres Tolosa
eta Basagoitia. Bueltakoan paperari
nahasteko kola eta alumina ekartzen
genituen Tolosa edo Alegitik.

Beti papelerarentzat egin al zenuen lan?
Bai, guztira 40 urte igaro nituen pape-
lerantzako lanean. Kamioiarekin urte
asko egin nituen eta gero, kamioiak
saltzean, bertako berebilarekin ibili
nintzen. Nagusien txofer gisa ibili nin-
tzen. Honez gain, zaurituak batera eta

bestera eraman, enkarguak egin... dene-
tarik. Papelera itxi zenean jubilatu egin
nintzen, 58 urterekin, hain zuzen.

“ 16 URTETARAKO IKASI NUEN GIDATZEN. 
NIRE AITA PAPELERAKO KAMIOIAREKIN 

IBILTZEN ZEN ETA NI AITAREN LAGUNTZAILE
GISA HASI NINTZEN LANEAN. ”

“GARAI HARTAKO KAMIOIAK OSO
ESKASAK ZIREN, INDAR GUTXI-
KOAK ETA OSO GOGORRAK, BETI
ABERIREN BAT SORTZEN ZITZAIEN.”

Juanito, Zegamako papeleran kamioia kargatzen

Nolako kamioiarekin hasi zinen lanean?
GMC markako kamioiarekin hasi nin-
tzen. Garai hartako kamioiak oso eska-
sak ziren, indar gutxikoak eta oso gogo-
rrak. Beti aberiren bat sortzen zitzaien.
Ez ziren batere erosoak, eta hots izuga-
rria ateratzen zuten. Kamioi txikiak
ziren, 6-7 metrotakoak, baina gaur egu-
nekoak baino zailagoak ziren gidatzeko.
Gaurko kamioiak errazak dira gidatzeko,
direkzio biguna, frenu onak, kalefazioa,
irratia, ohe onak... denetarik dute. 

Lan gogorra al da?
Gogorrena karga-deskarga izaten zen.
Gu aritzen ginen kamioia kargatzen eta
deskargatzen eta neke handia zen. Bi
lagun izaten ginen beti, bat txoferra eta
bestea laguntzailea. Orduan lagun
bakarra ez zegoen ibiltzerik, kargatzeko
eta deskargatzeko bi lagun behar ziren,
bai aberiren bat sortuz gero ere. Nire
lehenengo laguntzailea San Juan etxe-
ko Jose Mari izan zen eta bigarrena
Justo Ugartemendia. 

JUANITO
IRASTORZA
ARRIETA
1931-10-07

Noiz hasi zinen kamioiarekin?
1.957. urtean hasi nintzen txofertzan.
Jose Urbizu eta biok kamioi bat erosi
eta bazkide ibili ginen.

Zein izaten zen zuen ibilbidea?
Errenteriako papeleran kargatu eta han-
dik Madrilera joaten ginen gehienetan.
Bobinak eramaten genituen eta buelta-
koan errekorteak ekartzen genituen
Zegamako papelerara.
Handik berehala, erremolkea jarri
genion kamioiari, eta harekin 12 ordu
behar izaten genituen Madrilera ailega-
tzeko. Kamioiaren motorra berdina zen
eta zama gehiago hartzen zuenez poli-
kiago joaten zen. Deskargatzeko ga-
raian, bertako langileak husten zuten
kamioia guk esku bat botatzen geniela-
rik. Astean 3 biaje egiten genituen eta ia
gelditu gabe joaten ginen, txandaka
gidatuz. Astebururako etxera etortzen
ginen normalean, igandean iritsi eta
astelehenarte egoten ginen. Hiru urte
t´erdiz ibili ginen elkarrekin.

“ IGANDEETAN,
KAMIOIA GARBI-GARBI
EGIN ETA EGURALDI

ONA EGITEN BAZUEN,
FAMILIA ETA LAGUNAK
KAMIOIAREN ATZEAL-

DEAN HARTU ETA
URDALURGO PRESARA 

JOATEN GINEN. ”

PEDRO
BERASATEGI

ARRIETA

Ondoren zer egin zenuen?
Gero ni bakarrik jarraitu nuen kamioi-
arekin. Orokorrean Azpeitian kargatzen
nuen, Marcial Ucinen eta handik
Madrilera, Bartzelonara, Zaragozara,
Sevillara... joaten nintzen. Bueltan txa-
tarra ekartzen nuen. Takograforik ez
zegoen garai hartan eta lo egiteko asti-
rik gabe ibiltzen nintzen. Ondoren,
kamioiari erremolkea kendu eta bolke-
tedun kaxa luze bat jarri nion. Gatza ere
ekarri izan nuen Zegamako elektrokimi-
kara eta erraz deskargatzen nuen bolke-
tearekin. 8-10 urtez Azpeititik Zarago-
zarako ibilbidean ibili nintzen. Lau
ejeko kamioia erosi nuen eta Zaragozara
joateaz gain, Bartzelonara, Sevillara,
Valentzira... joaten hasi nintzen. Kamioi
hau 3-4 urtez eduki nuen, eta burni
luzeak egiten hasi zirela eta beste bat
ekarri nuen luzeagoa, 12 metro t´erdi-
koa, hain zuzen. Jubilatu arte honekin
segi nuen.

“LEHENENGO EDUKI GENUEN
KAMIOIAK ESKUBITIK ZEUKAN
BOLANTEA, KANBIOA EZKERRE-
AN, ERREDUKTORA ESKUBIAN...
DENA ALDREBES.”

Kamioiari beste erabilpen berezi bat ere
ematen omen zenion, ezta?
Bai, igandeetan, kamioia garbi garbi egin
eta eguraldi ona egiten bazuen, familia
eta lagunak kamioiaren atzealdean hartu
eta Urdalurgo presara joaten ginen.

Kamioiak nolakoak ziren?
Lehenengo eduki genuen kamioiak
eskubitik zeukan bolantea, kanbioa
ezkerrean, erreduktora eskubian… dena
aldrebes. Oso baldarra eta gogorra zen.
Hots izugarria zuen eta beroarekin oso
gaizki pasatzen genuen. Gogoratzen
naiz behin Sevillan 42 gradu zeudela
eta izugarrizko beroa jasan genuela.
Neguan berriz, nahiko ondo igarotzen
genuen motorrak botatzen zuen beroa-
rekin. Oheak ere bazituen, estuak ziren
baina moldatzen ginen lo egiteko.

Zer diozu errepidei buruz?
Garai hartako errepideak oso txarrak
ziren. Errepiderik txarrena Altsasutik
Bartzelonara bitartekoa zen. Zulo gutxi
zituen baina bideak oso estuak ziren eta
beste batekin gurutzatzeko geratu
beharra zegoen. Gora behera askoko
bideak ziren. Madrilera eta Sevillara joa-
teko bide hobeak zeuden. Autobiarik ez
zegoen eta herriz-herri joaten ginen.
Hemen inguruan Zumarragatik Azpeiti-
rako bidea ere oso txarra zen, kurba
askoduna eta estua zen.

Noiz hasi zinen txofer?
25 urterekin hasi nintzen txofer anaia
Juanitorekin batera. Aurretik baserrian,
Zegamako txorixerian eta mendi lanetan
ibili nintzen. Aipatu behar aizkoran ere
aritu izan nintzela, afizio handia nuen. 

Zein ibilbide egiten zenuten kamioiarekin?
Espaini guztian zehar ibiltzen ginen,
gehienbat Valentzira, Bartzelonara eta
Madrilera joaten ginelarik. Papera
garraiatzen genuen batez ere, Tolosako
papeleran eta Zegamakoan ere karga-
tzen genuen. Bobinak eraman eta buel-
tan errekorteak ekartzen genituen.
Hasierako urteetan kamioi txikiarekin
ibili ginen, 12 toneladakoarekin.
Geroago 25 toneladakoa ekarri genuen
eta Azpeitiko Marcial Ucinen burnia
kargatzen hasi ginen. Aristraindik ere
kargak hartzeko aukera izan genuen
azkeneko urtetan. Espaini guztian zehar
egiten genituen banaketak eta bueltan
txatarra ekartzen genuen. Azkeneko
hamar urteetan Pasaiako portura eta
Bilbora eramaten genuen burnia, Euskal
Herritik atera gabe ibili ginen.
Bost anaiok Aitzgorri izeneko enpresa
sortu genuen eta bakoitzak bere kamioia-
rekin hasi ginen lanean. Nire koinatu
zana, Eujenio Katarain ere kamioiarekin
ibili zen gurekin batera bazkide. 

Garai hartako kamioiak gogorrak ziren
ezta?
Bai, oso gogorrak ziren, batez ere direk-
zioa. Kolpe handia eman behar zitzaion
bolanteari edozein bihurgune hartzeko.
Leylam Beaber kamioia eduki genuenean,
Otzaurteko kurbatan bi lagunek heltzen
genion bolanteari. Maniobra eta bihurgu-
netan gaizki ibiltzen ginen. Berezitasun
bezala, esan behar, kamioilari askok (baita
neuk ere) automobila gidatzen ezin izaten
zutela asmatu. Txofer askok kamioia hartu
eta Madrilera joateko ez zuten inongo 
arazorik, eta harrigarria badirudi ere, auto-
mobilarekin Beasainera joateko ez ziren
ausartzen. Kamioia gidatzeko indar 

handia egin behar zen eta automobila berriz
erabat arina zen, ezberdina alde guztietan.

Karga deskargak nolakoak ziren?
Dena eskuz egin beharrekoak ziren.
Tolosan hiru edo lau papeleratan karga-
tu, Zegamarako papelerara etorri karga
osatzera eta ondoren Madrilera joaten
ginen 11 ordu errepidean igaroz. Han
banaketak egin eta berriz kargatu 
ostean alderdi hauetara etortzen ginen.
Lan txar asko egiten genituen. Aste
osoak pasatzen genituen etxeko ohea
ikusi gabe, kamioiean lo eginez.

“ TXOFER ASKOK KAMIOIA HARTU ETA MADRILERA
JOATEKO EZ ZUTEN INONGO ARAZORIK, ETA 

HARRIGARRIA BADIRUDI ERE, AUTOMOBILAREKIN 
BEASAINERA JOATEN EZ ZIREN AUSARTZEN ”

“BETIDANIK IZAN DIRA KAMIOI-
LARIAK ZEGAMAN, GARAI BATE-
KO ESAERA DA “PAPELA TOLO-
SAN ETA KAMIOIAK ZEGAMAN.”

Gabriel, bere
kamioiarekin

Zergatik daude Zegaman hainbeste
txofer?
Herri honetan industri gutxi ezagutu
dugu, eta zeudenak ateak itxi dituzte.
Jende askok kamioia aukeratu zuen lanbi-
de gisa. Gainera, txofer gehienak, zailduta-
ko jendea zen, baserrian eta mendian 
ohitutakoa. Gidatzeaz gain, karga deskar-
gan ere egin behar zen eta indar pixka bat
behar zen. Betidanik izan dira kamioilariak
Zegaman, garai bateko esaera da “papela
Tolosan eta kamioiak Zegaman”.
Normalean binaka ibiltzen ginen kamioila-
riak, gerora, kamioiak hobetu ziren 
heinean, banaka hasi ginen. Binaka 
zenbiltzan txofer batzuk haserretu eta
istripuak izandako kasuak ere badira. 

GABRIEL
APAOLAZA

GARCIA
1935-07-15

Nolatan hasi zinen txofertzan?
Betidanik atsegin izan nuen txofertza,
afizioa handia nuen eta herreritzako
lanarekin tartekatuz burutu nuen lanbi-
de hau. Kamioia, autobusa eta taxia
gidatu ohi nituen. Egia esan kamioiare-
kin gutxi ibili nintzen, esnea banatzen
denboraldi bat eta nire koinatu Juan
Agustineri lagundu izan nion bidai ba-
tzuetan ere. Autobusean berriz 12 urtez
ibili nintzen eta taxiari dagokionez, 38
urtez eduki nuen zerbitzu hau.

Zein ibilbide egiten zenuen autobusa-
rekin? 
Zegamako Goialdeko eta Barrenaldeko
haurrak goizean eskolara ekarri eta
arratsaldean eskolatik baserrietara era-
maten nituen. Beasaingo eskolara eta
Goierriko eskolara ere eramaten nituen
ikasleak. Honez gain, eskurtsioak egin
izan nituen asteburuetan. “Autobuses
Gaiara”rentzat egin nuen lan eta beraiek
ezin zutenean bidairen bat egin, niri
deitzen zidaten. Herreriko ateak itxi eta
gustora joaten nintzen autobusa txo-
fertzera. 

Taxiko zerbitzuari buruz zer diozu?
Erabili nituen ibilgailuetatik gustokoena
nuen taxia. Lanbiderik errazena hauxe
zen eta leku berriak ezagutzeko aukera
paregabeak ematen zituen. Garai bate-
tan Zegaman 6 taxista egon ginen eta
ahal genuen preziorik onenak eskaintzen
genituen bakoitzak bezeroak lortzeko.
Esaterako, apeaderora joan, trenaren zai
egon denbora luzez eta 10 duro kobra-
tzen zen, itxarotea ez zen kobratzen.
Ordu asko galdu izan nituen jendearen
zain.

Nora egin zenuen zerbitzurik urrutiena?
Behin Tolosako Nuestra Señora del
Pilar-era joan nintzen norbait eramate-
ra. Han aleman batzuk zeuden ingresa-
tuta, berebil istripu baten ondorioz.
Alemanira eramango al nituen galdetu
zidaten. Nik onartu egin nuen eta nire
emaztea aldamenean hartuta Alemanira

joan ginen laurok. Sttutgar-en izan
ginen eta hiru egunetan egin genuen
buelta, 3.000 km guztira. Hau 1.970ean
izan zen eta bi farotako 1.500 ibilgailua
erosi berria nuen.

“ ERABILI NITUEN IBILGAILUETATIK GUSTO-
KOENA TAXIA NUEN. LANBIDERIK ERRAZENA
HAUXE ZEN ETA LEKU BERRIAK EZAGUTZEKO

AUKERA PAREGABEAK EMATEN ZITUEN. ”

“OTZAURTEKO BIDEAN ZULO IZU-
GARRIAK ZEUDEN, PATATA ZULOEN
ANTZEKOAK. ALTSASURA JOAN
BEHAR GENUENETAN, IDIAZABAL-
DIK JOATEN GINEN BEREBILA
GUTXIAGO HONDATZEAGATIK.”

Zeintzuk dira txofer ona izateko behar
diren ezaugarriak?
Garrantzitsuena nahikoa lo eginda ibil-
tzea da. Baita ere, alkohol gutxi edatea.
Garai batetan alkohol asko edaten zen,
batere kontrolik gabe. Garai hartako
kamioi eta autobusak oso geldoak ziren
eta eskerrik horri. Gaur egun jarrita da-
goen alkoholaren maila berriz, baxuegia
dela iruditzen zait, kafearen ondorengo
kopa batengatik txoferrak zentzu guztiak
baldintza egokietan ditu bere lana ondo
egiteko.

Errepideak nolakoak ziren?
Hemen inguruko txarrena Otzaurteko
bidea zen. Zulo izugarriak zeuden,
patata zuloen antzekoak. Altsasura joan
behar genuenetan, Idiazabalgo bidetik
joaten ginen, automobila gutxiago
hondatzeagatik. Lehenbiziko izan
nituen bi automobilak oso zaharrak eta
baldarrak ziren. Bat Peugeota zen, kali-
tatez gogorra zen baina astean behin
bailestaren bat puskatzen zitzaion,
eskerrik bi bailesta edukitzen zituen.
Hirugarren berebila berria erosi nuen eta
Otzaurteko bidea orduantxe konpondu
zuten, 1.970an hain zuzen ere. Gaur
egungo errepideak aldiz, oso onak dira,
trafikoa ugaria da baina errepideak
ondo zainduak daude.

ROMAN
ORMAZABAL

TELLERIA
1931-09-06

Nolatan hasi zinen txofer?
Gerrikoenean egon nintzen morroi muti-
kotan, abarkak egin eta behien lanak egi-
nez. Gerora Gerrikoeneko Joakinek
kamioia jarri zuen eta horrelaxe hasi nin-
tzen berarekin batera laguntzaile gisa.
Zegamako papeleran papera kargatu eta
Otzaurteko estaziora eta beste hainbat
lekutara eramaten genuen. Beasaindik
ikatza eta gatza ekartzen genuen buel-
tan. Dodge markako kamioia erabiltzen
genuen, 3-4 metrotakoa. 
20 urte nituela kamioi handiarekin hasi
ginen, Renault batekin. Zegamako
papeleran, Lasarteko Michelinen edota
Pasaiako portuan kargatzen genuen
handik Madrilera joateko. 12 ordu behar
genituen Madrilera ailegatzeko eta
kamioieko asientuetan lo egiten
genuen, ez baitzuen inolako oherik. 

Noiz arte ibili zinen Gerrikoeneko
Joakinekin?
Gerra ondoren Joakin Legazpira etorri
zen bizitzera eta baita geu ere. Joakin

“ TRAFIKOA, OSO URRIA
ZEN. ESATERAKO,

MADRILA BI KAMIOI
JOATEN GINEN INGURU
HAUETATIK, BAT GUREA
ETA BILBOTIK BESTEA. ”

Joxe, bere kamioiaren aurrean

JOSE LARREA 
ARRIZABALAGA

hil ondoren, Patrizioneko fabrikan hasi
nintzen lanean. Leylam Beaber markako
kamioi handia erabili nuen. Gehienbat
Bilbora eta Santurtzera joaten nintzen.
Hauez gain, Kordobara, Iruñara,
Valentzira, Portugalera... leku askotara.
Kamioiean ez genuen lo egiten, hotele-
tan lo egiteko aukera ematen zigun
fabrikak. 
Jubilatu aurretik, hanka azpian aurki-
tzen den kalkaneo hezurra puskatu
nuen kamioitik salto txar bat egin
ondoren. Hanka gaizki geratu zitzaidan
eta azkeneko bi urtetan furgoneta bate-
kin ibili nintzen lanean.

Kamioi eta trafikoaren eboluzioari
buruz zer diozu?
Lehenengo kamioietik gerora diferentzi
handia somatu nuen. Kamioirik onena
azkeneko urtetan erabili nuen Leylam
Beaberra izan zen. Automobil bat beza-
la gidatzen zen. Trafikoa, berriz, oso
urria zen. Esaterako, Madrila bi kamioi
joaten ginen inguru hauetatik, bat
gurea eta Bilbotik bestea. 

“IJITOA IZATEA HOBEA ZEN
KAMIOILARIA IZATEA BAINO. OSO
BIZIMODU GOGORRA ZEN GARAI
HARTAKO KAMIOILARIENA.”

Nolakoak ziren errepideak?
Madrilerako errepidea nahiko ona zen,
bai Kordoba eta Valdepeñas-ekoa ere.
Somosierran komeriak ibiltzen genituen
igo ezinda, aldapa izugarria zegoen,
1.444 metro zituen, pentsa. Jaistera-
koan berriz frenuei zapaldu ezinda, oso
gogorrak ziren eta bizkarreko minez
bukatzen genuen. Valentzirako bidea
ere oso txarra zen.

Bizimodu gogorra al zen garai hartako
kamioilariarena?
Bai, ijitoa izatea hobea zen kamioilaria
izatea baino. Oso bizimodu gogorra zen
garai hartako kamioilariena. Ordu askoz
gidatu behar, loleku gabeko kamioiak
eta okerrena karga deskargarena.
Patrizioneko fabrikako kamioiarekin hasi
nintzenean, askoz bizimodu hobea era-
man nuen. Karga deskarga fabrikakoek
egiten zuten, nik pixka bat laguntzen
nuen bakarrik. 

Joxe bere lankideekin

Nolatan hasi zinen txofer?
14 urtetatik 21 urterarte Olaberriko Joxe
Izagirreren okindegian ibili nintzen
lanean. 21 urte betetakoan soldaduzka-
ra joan nintzen. Nire anaia Andresek
kamioi bat erdi bana erosteko proposa-
tu zidan eta onartu egin nuen. Andres
ilusio handiko txoferra izan da betidanik
eta meritu denak berak dituela azpima-
rratu nahi dut. Madrilera joan zen 19
urte zituela eta Pegaso Comet markako
kamioia erosi zuen. Ni soldaduzkan nen-
goen eta bertara eraman zuen kamioia
nik ikusi nezan. Soldaduzka amaitu nue-
nean, 23 urterekin, txofer hasi nintzen.

Kamioilari hasiera nolakoa izan zen?
“Los chavales” deitzen gintuzten beste
kamioilariek, Andresek 19 urte eta nik 23
nituelako. Espaini guztian zehar ibiltzen
ginen, aste batean egin izan genuen
bidai bat Sevillara, beste bat Geronara
eta bestea Valladolid-era. Gau eta egun
txofertzen genuen. Zamari dagokionez,
burnia, papera... ateratzen zen karga era-
maten genuen. Ondoren, Amezketako
papeleratik lana eskaini ziguten eta
horrelaxe Amezketatik Bartzelonarako
ibilbidean hasi ginen Andres eta biok.
Berehala, beste bi anaiak, Santi eta Joxe,
gurekin batera hasi ziren lanean eta
elkarte bat osatu genuen. 7 kamioi edu-
kitzeraino iritsi ginen.
Ofizinako lanak egiten geratu nintzen
kamioia alde batera utzita. Gerora, gau-
zak estutzen hasi ziren elkartean eta 60
urterekin berriz kamioia hartu nuen
beste bost urtez, jubilatu nintzen arte.

Nolakoak ziren errepideak?
Garai hartako errepideak aldapatsuak
eta zoru txarrekoak ziren. Okerrenak
Galiziako eta Valentziako errepideak
ziren, Asturiaseko bidea oso txarra zen.
Madrilera joateko bide ona zegoen
baino aldapa handiak igaro behar ziren.
Gainera autobiarik ez zegoen, baina
egia esan, politagoa izaten zen ibilbi-
dea. Herriak ikusi, geldiuneak egin eta
jende asko ezagutzen genuen. Beti toki

Etxetik kanpora egunak igarotea sakri-
fizio handia al da?
Emazteek sufritzen dute gehienbat gu
aste guztia kanpoan izanda. Gu hasi
ginenean, “nobedade” handia zen
Bartzelona eta Madrilera joatea, urrutiko
hiriak baitziren. Tarte libreak genitu-
enetan teatroetara eta zinera joan izan
ginen. Esaterako, Madrilgo teatroan Lina
Morgan eta Pepe Navarro ikusi nituen.
Zinean berriz, behin baino gehiagotan lo
hartu izan nuen nekea zela eta.

Zeintzuk dira garraioilaritzaren 
akatsak?
Garraiolaritzan guardia munizipal, foral
eta ertzainekin kontuz ibili beharra
dago. Denengandik ihesi ibili eta fabri-
kara iritsi orduko, han ere komeriak.
Itxaron egin behar eta gainera lagun-
tzarik ez dute eskaintzen behar bezala.
Ordu asko galdu izan genituen deskar-
gatzeko garaian, zorrotzegiak ziren
fabriketako arduradunak.

“ “LOS CHAVALES” DEITZEN ZIGUTEN BESTE
KAMIOILARIEK, NIRE ANAIA ANDRESEK 
19 URTE ZITUEN ETA NIK BERRIZ 23. ”

“KAMIOIAREKIN HASI GINENEAN
“NOBEDADE” HANDIA ZEN BARTZE-
LONA EDOTA MADRILERA JOATEA,
URRUTIKO HIRIAK BAITZIREN.” 

Antonio
kamioiarekin

ANTONIO
AZURMENDI

ARRIETA

berdinetan geratzen hasi ginen, jateko
ona non ematen zuten azkar ikasi
genuen.

Noiz hasi zinen txofer?
20 urterekin hasi nintzen Juan
Frantzisko Irastorzaren laguntzaile gisa.
Bi kamioi zituzten Irastorzarrak. Kamioi
zaharra Iruñara joateko erabiltzen zuten
eta bestea berriz Madrilera joateko.
Zegamako papeleran kargatzen genuen
gehienbat, bobinak eta fardoak erama-
ten genituen Madrilera astean hirutan. 
Garai hartako errepideak eta kamioiak
oso txarrak ziren. Neurriz txikiak eta
indar gutxiko kamioiak ziren. Gauak ere
bertan pasatzen genituen asientuetan lo
eginez. Eserlekuak banku luze baten
gisakoak ziren. Gerora, kabinari zulo bat
egin atzealdean eta ohe txiki bat jarri
genion

Noiz arte ibili zinen Irastorzatarrekin?
Soldaduzkara joan bitartean ibili nin-
tzen beraiekin. Soldaduzka amaitutako-
an, “Gaseosa La Casera”-ko lehenengo
kamioia nik estreinatu nuen eta bertan
lan egin nuen bi urte t´erdiz. Emaztea
ere hantxe ezagutu nuen, ofizinan lan
egiten baitzuen.
Ondoren Eskoriatzako enpresa batetan
hasi nintzen txofer. Iltzeak, alanbreak...
3 kilotako paketetan garraiatzen nituen.
Madril, Alicante, Valentzia, Leon,
Sevilla, Bartzelona... ziren banaketak
egiten genituen hiriak. Bueltakoan,
Alicantetik txatarra ekartzen genuen eta
Albazetetik espartzua. Aste guztia, baita
bi aste oso ere, kanpoan igarotzen
nituen. Karga deskargan ere astolanak
egiten genituen eta ondorioz bizkarreko
min izugarriak jasaten ditut. 
Enpresa horretan ia 20 urtez ibili nin-
tzen eta ondoren autonomo hasi nin-
tzen, nire kontura. Pasaiako portuan
kargatu eta handik Beasain, Bergara,
Zaragoza, Madril, Valentzira... joaten
nintzen. Gehienbat txatarra garraiatzen
nuen, abonoa eta kaolina ere eraman
izan nituen.
62 urterekin istripu bat izan nuen
kamioiarekin eta berehala jubilatu nin-
tzen.

Zeintzuk ziren errepideko arriskuak?
Errepide txarrak zeuden eta kamioiak ere
eskasak ziren. Pisu handia ibiltzen
genuen, pentsa, 11 toneladako Pegasoa
erosi nuen eta 18 tonelada botatzen niz-
kion. Aldapetan frenuekin kontu handia
izan beharra zegoen. Abiadura txikia
harrapatzen zuten kamioiek eta eskerrik. 

“ GASEOSA LA CASERA-KO LEHENENGO 
KAMIOIA NIK ESTREINATU NUEN ETA GAINERA,

BERTAN EZAGUTU NUEN NIRE EMAZTEA. ”

“EMISORA ASMAKIZUN PAREGA-
BEA IZAN ZEN, BESTE KAMIOLA-
RIEKIN HITZEGINEZ ARINAGO
EGITEN ZITZAIDAN IBILBIDEA.”

Irratia entzuten al zenuen?
Ez nuen ohiturarik irratia pizteko,
motorraren zarata entzutea nahiago
nuen. Zenbait txoferri irratia piztuta
eramateagatik distribuzioko korrea pus-
katu eta motorra aberiatu izan zaie.
Emisora, aldiz, sarri erabiltzen nuen,
asmakizun paregabea izan zen. Beste
kamioilariekin hitzeginez arinagoa egi-
ten zitzaidan ibilbidea. 

Karga deskargak nolakoak ziren?
Madrilera eta Segoviara iltzekin joaten
nintzenean, goizeko 8etan deskarga-
tzen hasi eta arratsaldeko 6etan buka-
tzen nuen. Almazenera bezeroak joaten
zirenean, ni alde batera geratzen nin-
tzen, itxaron egin behar. “Partida”
bakarra eramaten nuenean, 5 edo 6
ordu behar izaten nituen beste edozein
lekutan ere deskargatzeko. 

1967 urte
ingurukoa.
Anoetan
(Donostia)

EDUARDO
URBIZU
ARANA

1936-05-12

Noiz hasi zinen kamioilaritzan?
16 urte nituela Beasaingo Ifarra enpre-
san ibili nintzen kamioieko laguntzaile
gisa. Beasainen, Tolosan, Donostian...
paketeria kargatu eta Bilbora eramaten
genuen. 18 urterekin soldaduzkara joan
nintzen eta handik bueltatzean osaba
baten kamioiarekin hasi nintzen txofer.
Bi urte egin nituen osabaren kamioiare-
kin eta ondoren Segurako Ramon
Lezetarekin ibili nintzen. Azpeitiko
Marcial Ucinen kargatu eta Bartzelonara
joaten ginen astean bi edo hirutan. Aste
gehiena kanpoan igarotzen genuen
kamioiean lo eginez. Asteburuan pozik
etortzen nintzen amaren ondora. 

Ze motatako zama garraiatzen zenuten?
Konstrukzioko barilak garraiatzen geni-
tuen, 12,20 m neurrikoak. Karga eta
deskarga beraiek egiten zuten gruen
edo garabien bidez, guk kableak pasa-
tzen laguntzen genien. Bueltan txatarra
ekartzen genuen. Lezetarekin bi urte
egin nituen eta gero Olloquiegi enpre-
sako txofer izan nintzen beste bi urtez.
Ondoren autonomo hasi nintzen.
Zisternadun kamioia nuen, butanoa
garraiatzen nuen Frantziatik Fuen-
mayorrera. Ia egunero etxeratzen nin-
tzen. Hiru urte egin nituen lan honetan
eta berehala kamioia erosi eta atzerrira

“ TXIKI TXIKITATIK GARBI
NUEN ZEIN IZAN BEHAR

ZEN NIRE LANBIDEA. ERRE-
GEETAN, NIRE 

JOSTAILUAK, KAMIOIAK
IZATEN ZIREN BETI. ”

JOSE ANTONIO
AGIRRE 

GARMENDIA
1946-03-03

hasi nintzen. Hamasei bat urte egingo
nituen atzerrira joanez. 42 urte bitarte
ibili nintzen txofertzan, istripua izan
nuen arte.

Zein herrialdeetara joan ohi zinen 
atzerrian ibili zinenean?
Ingalaterrara, Holandara, Italiara... joan
izan nintzen. Zamari dagokionez,
Michelin gurpilak, Sarrio papeleratik
papera, Asturiasetik burnia eta
Frantziatik aluminioa kargatzen nituen.
Gehienbat aluminioa garraiatu nuen, 
St Ciprianen kargatzen nuen. Hizkun-
tzekin nahiko ondo moldatzen nintzen,
batez ere frantsesarekin. Ingelesa gehia-
go kostatzen zitzaidan. 

Nolakoak dira atzerriko errepideak?
Hemengo errepideak baino askoz hobe-
ak. Zoru onak dituzte, leunak, koskarik
gabeak. Seinaleztapen aldetik ere,
hobetoago prestatuak daude. Sema-
foroak handiagoak eta argitsuagoak
dira. Garbiketa aldetik, oso ondo anto-
latuak daude. Frantzian esaterako, esta-
tu guztian enpresa bakarra dago errepi-
deen garbiketaz arduratzen dena.
Enpresa hau taldeetan banatua dago,
Frantziako eremu bakoitzak bere garbi-
ketako taldea duelarik. Errepideak garbi
eta txukun mantentzen dira, ez hemen
bezala. Hemen, edozer gauza erori eta
errepidea eta ingurua zikintzen bada,
denbora luzez ez dute behar bezala gar-
bitzen. Zoruen egoera ere txarra da,
koska ugari daude bazterretan. Hemen-
go errepideak oso gutxi zainduak daude,
batez ere Donostira dihoana, manteni-
mentu gehiago behar du. 

Afizioz hasi al zinen txofertzan?
Noski baietz, txiki txikitatik garbi nuen
zein izan behar zen nire lanbidea.
Gogoratzen naiz behin, Arantzazuko
fraile bat etorri zela gure baserrira 
eskean eta haunditan zer izan behar
nintzen galdetu zidala, nik txoferra 
izan behar nintzela erantzun nion.
Erregeetan nire jostailuak kamioiak 
izaten ziren beti. Kamioiari lista bat
erantsi, morkotsez kargatu eta harekin
jolasten nuen etxekoak errosarioa 
errezatzen zuten bitartean.

Joxe Antonioren MAN etxeko kamioia MAN etxeko kamioia. Ondoan Jose Mari

Noiz hasi zinen txofer?
27 urte nituela hasi nintzen kamioiare-
kin txofer, nire kontura. Orbegozoren-
tzat egin nuen lan zazpi urtez. Bilbora
joaten ginen gehienetan, tuboak eta
“fermatxina” bobinetan eramaten genuen
eta bueltakoan txatarra ekartzen
genuen. Geroxeago arazoak sortu ziren
enpresa honetan, eta ondorioz koopera-
tiba batetan hasi nintzen lanean,
Pasaiako garraiolaritzako kooperatiban,
hain zuzen ere. 
Kobrea, aluminioa, txatarra, egurra...
zama mota guztietatik garraiatzen
nuen. Pasaiako portuan edota Bilboko
portuan kargatzen nuen eta hau zela
eta, Oreretara joan ginen bizitzera,
Zegama urruti geratzen baitzitzaidan.
Ibilbideari dagokionez, Aragoiko pro-
bintzira, Hueska aldera, Soriara,
Nafarrora, Errioxara, Arabara, Gipuzkoa
edota Bizkaira joaten nintzen. Lesakara
asko joan izan nintzen bobinak erama-
tera. Frantzira ere joaten nintzen prefa-
brikatutako materiala eramatera.
Hendaian izugarrizko estazio handia
dago eta askotan joan ohi ginen zama
bagoietara eramatera. 
Enpresa oso sendoa zen, beti izaten
genuen lana, egunik hutsegin gabe. Junta
errektoran ere egon nintzen eta igandetan
hara joan behar. Astea eta asteburua
kamioiari lotuta nengoen, etxekoekin ez
nintzen ia egoten eta azkenik dena saldu
eta etxean geratu nintzen. 14 urtez aritu
nintzen txofer orotara. 

Kamioiaren konponketak zuk egiten
zenituen ezta?
Kamioiaren mantenimentu dena nik
eramaten nuen. Motorreko latigiloak
eta injektoreak aldatu, bonbari begiratu,
frenuak tentsatu... ahal nituen gauza
denak konpontzen nizkion. Kamioiari
egunero begiratu behar zaio, gora behe-
ra asko izaten baititu kamioiak.
Lehenengo MAN bat eduki nuen, bolan-
te mekanikoa zuen, oso gogorra eta

maniobrak zirela eta, iluntzerako besoe-
tako minez bukatzen nuen. Ondoren, lau
ejetako Barreiros bat erosi nuen. Garai
hartako kamioiak eta automobilak gogo-
rrak ziren, ez ziren erosoak. 

Zeintzuk ziren errepideko arriskuak?
Tudela aldean, pipar eta tomate garaie-
an, jendea mandoen gainean joaten zen
lanera bide bazterretatik. Gauez joaten
ziren, eguna argitzerako, eta izugarrizko
arriskua zen kamioilariontzat. Asko eta
asko lo joaten ziren mando gainean eta
zoritxarrez hildakoak ere bat baino
gehiago izan ziren. 
Altsasuan berriz, ahuntzak errepideetan
ibiltzen ziren eta begiak argi ibili beharre-
an izaten ginen.
Era berean, errepideak oso txarrak ziren,
zulo galantak zeuden eta denontzat
kaltegarriak ziren. Aldapak ere handiak
ziren eta frenuekin kontu handiz ibili
beharra izaten genuen. Garai hartako
aldapik arriskutsuenak Azpirozen zeu-
den eta gainera errepidea oso estua zen.
Bestalde, Antzuolako bidean dagoen
Deskargan ere sustoak pasatakoa naiz
frenuak zirela eta. Frenu elektrikoek sal-
batzen gintuzten, baina hauek ere
bazuten akats bat, bide luzean emanda
joanez gero, berotu egiten ziren eta
larrialdiak pasatzen genituen. 

“ TUDELA ALDEAN, PIPAR ETA TOMATE GARAIEAN, 
JENDEA MANDOEN GAINEAN JOATEN ZEN 

LANERA EGUNA ARGITZERAKO ETA IZUGARRIZKO
ARRISKUA ZEN KAMIOILARIONTZAT. ”

JOSE MARI
ZABALETA

BERASATEGI
1935-02-17

Noiz hasi zinen txofer?
27 urterekin hasi nintzen lanbide hone-
tan. Txofer izan aurretik papeleran ibili
nintzen lanean, 14 urtetarako papeleran
nenbilen eta guztira 9 urte igaro nituen.
Aipatu behar, Aizkorriko errefugioa
konpontzen izan ginela lau lagun,
papeleratik pioi bidalita. Hilabete pasa-
tu genuen errefugioa konpontzen.
Soldaduzka ere egin nuen, handik eto-
rritakoan baserrian egin nuen lan eta 27
urterekin txofer hasi nintzen jubilatu
arte, 64 urterarte, hain zuzen. 

Nolakoa izan zen zure garraiolari 
hasiera?
Jose Lartxaun eta biok kamio bat hartu
genuen eta geure kontura ibili ginen.
Madrilera joaten ginen gehienbat. Bi
urte egin genituen elkarrekin eta ondo-
ren Pedro Berasategi izan zen nire baz-
kidea. Lau urte egin genituen elkarrekin
eta gero Muebles Xey-rentzat lan egin
nuen hamar urtez. Ibilbide finkoa nuen,
Zumaiatik Sevillara joaten nintzen.
Sevillara ibili nintzen denboran buelta-
koan letxuga edo platanoa ekartzen
nuen. Askotan bi gau segidan lo egin
gabe egiten nituen, Coca-cola eta kafea
edaten nituen logurea kentzeko.

Zenbat kilometro egiten zenituen?
Espaini denean ibilitakoa naiz eta egun
ere kilometro asko egiten ditut nire
automobilean Euskal Herritik kanpora.
Nik kalkulatu ditut, kamioi eta automo-
bilarekin egin ditudan kilometroak guz-
tira 4 miloi izango direla.

Zein kamioi eduki zenituen?
Pegaso 165 batekin hasi ginen gu,
bolantea eskubian zuena. Bi urte
Pegaso 165 batekin eta beste lau urte
beste Pegaso 165 batekin egin geni-
tuen. Kamioi hauek indar gutxi eta
frenu txarrak zituzten. Aldapak, prime-
ran igo eta jaisten genituen. Gero, 11
urtez direkzio bikoitza eta lau eje zituen

kamioiarekin ibili nintzen. Kamioi horri
guztira 1.100.000 km eragin nion;
600.000 km hiru ejerekin ibili nintzen
eta beste 500.000 lau ejerekin.
Ondoren, bi urtez Volvoa eduki nuen.
Kamioi onena bera izan zen. 

Inoiz lagunarekin bidaiatzen al zenuen
bakarrik hasi zinenean?
Ama eta aita askotan etorri izan ziren
nirekin kamioiean. Oso gustora joaten
ziren Sevilla aldera. Behin, Burgos baino
lehenago dagoen Brujula herrian, izu-
garrizko elurrak zeuden, metro erdi
ingurukoak, eta lau egun pasa behar
izan genituen kamioiean lo eginez ama
eta biok. Monasterio de Rodillan baz-
kaldu eta afaltzen genuen. Azkenerako,
ama aspertu egin zen eta talgoan itzuli

“ KAMIOILARI ON BATEK ALKOHOL GUTXI 
EDAN, ABIADURA EGOKIAN IBILI ETA 

KAMIOIA GUTXITAN GERATU BEHAR DU. ”

“AMA ETA AITA ASKOTAN ETORRI
IZAN ZIREN NIREKIN KAMIOIEAN”

zen etxera.
Nolako errepideak zeuden?
Errepide txarrak zeuden garai hartan,
batxe ugari eta zubietan gurutzatzeko
beti gelditu egin behar.

Kamioia afizio edo ofizio?
Kamioia afizioa izan dut betidanik,
dudarik gabe. Txofertzea beti atsegin
izan dut eta egun ere gozatu egiten dut
bolantean.

Kamioilariok beti izan duzue erretzaile-
aren fama.
Bai, ni ere erretzaile handia izan nin-
tzen. Egunean lau bat puru erretzen
nituen. Neri erretzeak mesede egiten
zidan, benetan. Entretenigarria izaten
zen eta logurea kentzen zidan. Honez
gain, kontzentratzeko ere balio zuen.     

Zeintzuk dira txofer on batek eduki
behar dituen ezaugarriak?
Kamioilari on batek alkohol gutxi edan,

JOSE 
URBIZU

ARIZTIMUÑO
1927-12-19

abiadura egokian ibili eta kamioia 
gutxitan geratu behar du. Kamioia sarri
geratuz gero denbora galdu egiten da.
Txofer on batek gauza bat pentsatu
behar du beti: beste kamioi eta 
automobiletako gidarien egingo duten
jokaera bai bidegurutzetan, bai bihur-
gunetan eta bai edozein motatako 
egoeretan. Beti besteetaz arduratu
behar da, nahiz eta norbera ondo joan
errepidean, besteren bat gaizki etorri
liteke eta ondorioz istripua sortu.

Sakrifizio handiko bizimodua al da
kamioilariarena?
Noski baietz, oso bizimodu gogorra da.
Kamioilaria afizioz edo obligazioz hasi
den lan honetan da oinarririk sendoena.
Zorionez niri oso ondo joan zait nire
lanbidean eta ez naiz batere damutzen.
Azpimarratu behar, sakrifiziorik handie-
na familiagatik pasatzen nuela. Astean
zehar etxean lo egiten banuen, iluntze-
rako ohera joaten nintzen nekatuta
nengoelako eta goizean umeak lo zeu-
dela berriz martxa. Asteburuetan, larun-
batetan lana egiten nuen eta igandetan
berriz, eguerdi ondoan bidaiera atera-
tzen nintzen. Honen ondorioz, umeak
hazten ez nituen ezagutu.

Anekdotaren bat.
Anekdota ugari ditut nik. Ni Urtain
boxeolariaren zalea izan naiz eta edozer
egiten nuen hura goraipatzeko. Behin,
Madrilen jokatzen zuen Urtainek, eta
Palacio de Deportesen aurrean utzi
nuen kamioia txatarraz kargatuta. Hiru
lagun ginen, aita, Ormaiztegiko gizon
bat eta ni. Azkenean guardiek kamioia
kendu eragin ziguten. Beste batetan,
Urtainek Bartzelonan boxeatzen zuen.
Brujulako gainean nengoen, eta bertako
tabernako nagusiari irratia eskatu nion,
Urtainen anaia nintzela eta irratia nahi
nuela boxeoa entzuteko. Irratia lortu
nuen eta entzundako dena tabernakoei
azaltzen nien. Zerbitzariak galdetu
zidan ea nolatan ez nintzen Bartzelo-
nara joan eta anaiarekin haserre nen-
goela erantzun nion, altxatzeko harria
prestatzen niola eta hortik haserretu
ginela. Handik egun batzutara lagun
batek esan zidan, hurrena joaten nin-
tzenerako 150 kiloko zaku bat prestatu
zutela tabernan nik altxa nezan.
Beste behin, Burgosko sarreran afaltzen
ari ginen Pedro Txanton eta biok.
Txofer batek esan zuen, kamioi batek
errepidea gurutzatu zuela gidaririk
gabe. Kanpora irten eta gure kamioia
zela konturatu ginen. Aparkatuta 
zegoela, atzetik beste kamioi batek jo
zuen, errepidea gurutzatu, makal
zuhaitzen artetik pasa eta sororaino
joan zen. Zorte izugarria izan genuen
ezer puskatu ez zitzaionean.

BA AL ZENEKIEN?

- Gizakiek eta animaliek bizi ahal izateko
behar beharrezkoa dutela gatza hartzea?

- Eta gatza lortzeko bidea hasiera bate-
an ur gazia urtuz egiten zela edota gatz
meategietatik ateraz?

- Eta ur gazia jatorrian, ur geza izaten
dela eta kanpora irten aurretik gatza
dagoen beta edo eremu batetik pasa
delako gazitu dela?

- Eta gatza urtzearen industriak gainbe-
hera trenaren erabileraren ondorioz
egin zuela, garraiatutakoa merkeagoa
zelako urtuta lortutakoa baino?

- Eta Zegaman ere iturri gazia bada-
goela Goialdeko Gesala izeneko
tokian?

- Eta gesala hitzak “gatza” esan nahi
duela?

- Eta egungo zegamarrok Iruetxeta
bezala ezagutzen dugun tokiak jatorriz
“Gesalbizkar” izena duela?

- Eta Latxane erreka, iturri horretako
urak nahastean gazi bihurtzen dela?

- Eta Latxane baserriko Joxe Urreagak
oraindik ere gogoan duela, gatza garai

hartan oso garestia zelako, beren aiton-
amonei entzun ohi ziela iturri horretatik
hartzen zutela ura ogia egiteko? 

- Eta, Arakamaeneko Jose Alustizak
ere gogoan duela, herritar batzuk ber-
tako ura etxera eraman eta lurrindu
ondoren gatza lortzen zutela, txerria
gazteko edo gaztari gatza emateko?

EDURNE ALBIZU

Kale Nagusia, 48 Bajo IDIAZABAL- 943 180 008 - 670 588 472

¡GABONAK ONDO

Avda. Juan Antonio Zunzunegui, 5 bajo BILBAO • 944 276 295

PEDRO IPARRAGUIRRE, S.L

“ ZEGAMAN ERE EGITEN ZEN
FERIA, HILAREN AZKENEKO 

ASTELEHENEAN EGITEN ZEN,
BEHIAK, ASTOAK, TXERRIAK...
DENETARIK EGOTEN ZEN. ”

BARTOLO ARRIZABALAGA
GORROTXATEGI 

“ HAMALAU URTE BETE 
NITUENEAN PAPELERAN LAN 

EGITEKO DEITU ZIDATEN. ORDUNTXE
ERREPUBLIKA EZARRI ZEN ETA

ORDURARTEKO 12 ORDUKO 
LANORDUA, 8 ORDUKOA IZATERA 

PASATU ZEN. ”

LUZIO ARIZKORRETA
OLARAN

Non eta noiz jaio zineten? Zenbat seni-
de zineten?

Bartolo.- Zegamako Mazkiaran-Goena
baserrian jaio nintzen 1.919ko abuztua-
ren 24an, San Bartolome egunean hain
zuzen. Guztira zazpi senide ginen, lau
anai eta hiru arreba, ni azken aurrekoa
nintzen.

Luzio.- Ni Zegamako Barrenalde auzo-
an jaio nintzen, Gosategi-Goena base-
rrian, 1.918ko abenduaren 1ean.
Bederatzi senide izatera ailegatu ginen,
baina zoritxarrez nire aurrekoa eta
ondorengoa hil egin ziren gaixotasun
batek jota. Sei anai eta hiru arreba
ginen.

Zegamaren itxura. Nola gogoratzen
duzue gerra aurreko Zegama 1.930
inguru horretan?

Bartolo.- Zegama oso ezberdina zen
gaur egunetik. Etxe gutxiago zeuden

herrian baino jende gehiago bizi zen
baserrietan. 1.600etik gorako biztanle-
ria zegoen, gaur egun aldiz 1.300 ingu-
ru bizi gara. Eskolara gutxi joan ginen,
baserrian lana baldin bazegoen bertan
geratzen ginen. Zegamako eskolan 
88 mutil ibili izan ginen maixu bakarra-
rekin, don Julian Aseginolazarekin.

Bestalde, gerratean ere parte hartu
genuen, 18 urterekin eraman gintuzten
eta 25 urterarte bertan egon ginen.
Pena izugarria hartzen dut gazte den-
borako urterik onenak gerratean pasa
nituela gogoratzean. Zentzugabekeria
izan zen, anaiak anaiaren kontra tiroa,
aitak semearen kontra tiroa... tabernara
joan eta denak haserre. 

Luzio.- Garai hartan jendeak gehiago
elkar hartzen zuen, laguntasun gehiago
zegoen, bai konfidantza gehiago 
ere. Eskolari dagokionez, galerazita 

geneukan euskaraz hitzegitea. Maixuak
euskaraz hitzegiten entzuten bagintuen,
atsedenaldiko garaian makilarekin 
jotzen gintuen behatz puntetan. Gure
maixua Don Julian izan zen. Errespeto
handia sartu zigun, zuzen asko ibiltzen
ginen haren ondoan. Garai hartako
umeak 6 urterekin hasten ziren eskolan,
orduan umea ugaria baitzen, ez gaur
bezala. Eskolan berogailurik ez zegoen
eta berotzeko saltoka ibiltzen ginen. 

Mutikoak ginela, 11-12 urte baino lehe-
nago, Goiena bidean dagoen zelai bate-
tan baloiakin jostatzen ginen Joxe
Zuloagakoa, Joxe Apaztegi, Miguel
Karnizeroa, Luis, Nikasio eta ni.
Urtsuaran barrutian, Juan Antonio
Ezpaleok zituen behiak ikusi, bueltatxo
bat eman eta behera jaisten ginen.
Astelehen goizetan leher eginda egoten
nintzen, aste guztian lanean baino
gehiago nekatuta. 

Gerratean izugarri sufritu genuen.
Bartoloren antzera, 18 urterekin eraman
ninduten ni ere. 

Garai hartako ohiturak: Ihauteriak,
Santa Ageda, Arantzazuko peregrina-
zioa, Gabon eskea, San Juan Sua...

Bartolo.- Ihauteriei dagokionez, hiru-
lau jai aurretik hasten ziren ospakizu-
nak. Orduan mutikoak mozorroekin jaz-
ten ziren. Ihauteriak festa handiak ziren.
Eskean ibiltzen ginen soinujoleekin
batetik bestera. Adarra ere jotzen
genuen jendeari aditzera emateko non-
dik nora gindoazen. Ihauterietako aste-
lehenean Segurara joaten ginen ihaute-
riak ospatzera.

Santa Agedan ere eskean ateratzen
ginen. Behin batetan, auzo lanean ari
ginen gure etxetik gorako errekan eta
eskean joatea erabaki genuen Ibuzte-
tako asto belarri okerra hartuta, Fermin
Larrea koplero genuelarik. Toki Txokon,
sarreran behetik gora igo zen astoa,
eskilaratan gora. Taberna Berrin, sukal-
deraino sartu zen astoa, Anastasik musu
eman nahi zion eta.. 

Gerra zibila amaitu zenean aurpegia
estaltzera galerazi zuten, festa gehienak
galerazi zituztelarik.

Arantzazuko peregrinazioa, Pizkunde
Pazkotik 40 egunetara ospatzen zen,
gaur egun bezala. Bazkal ondoren,
14:30etan, irtetzen zen herriko plazatik
gora oinez. Hurrengo egunean, astele-
henean, Arantzazuko Sindikan, baba-
rrunak urdaiarekin ematen zuten
Zegamako udaletxeak ordainduta.

“GARAI HARTAN ONTZI BATETIK
JATEN GENUEN FAMILIKO DENAK.”
(BARTOLO)

Jendearen ogibideak, bizimodua...
Komertzioa, zerbitzuak, ura, argia,
garraioa, elikadura...

Bartolo.- Jendea baserriko lanetatik
bizi zen. Orduan familiak ugariak ziren,
10–12 lagunez osatutakoak. Nik argirik
gabe ezagutu nuen nire etxea.
Petroleozko argia erabiltzen zen gure
etxean. Neguko iluntzetan, gure bizila-
gunekin, txandan elkartzen ginen bata
bestearen etxean tertulia egiteko, kan-
dila mahaiaren erdi erdian ipiniz. Gerora
argindarra sortu zen, nik 7 edo 8 urte
izango nituen ordurako. Etxean argin-
darra izateko kontratua egin beharra
zegoen eta bi bonbilen kontratua egiten
bazen, hirugarren bonbila bat jarriz
gero ez zen pizten.

Luzio.- Ni 11 urtetarako aitarekin nen-
bilen lanean harriak puskatzen.
Gogoratzen naiz Otzaurten, Joxepa
Joakina amonak kafesnea ematen zida-
la sutondoan. Jende gehiena baserritik
bizi zen baina papeleran ere bazegoen
lana. Hamalau urte bete nituenean
papeleran lan egiteko deitu zidaten.
Orduntxe Errepublika ezarri zen eta
ordurarteko 12 orduko lanordua, 8
ordukoa izatera pasatu zen. 

Goseterik ezagutu al zenuen?

Luzio.- Ordurako lurra lantzen bagene-
kien eta hortik ateratzen genuen beha-
rrezkoena. Okerrena zen inpuestoak
zeudela eta etxean lortzen genuen jene-
roaren zati handi bat entregatu beharra
zegoela. Etxea arakatu egiten zuten eta
ikusitako dena eramaten zuten. 

Behin, fabrikatik etorri nintzenean, aitak
gaztinariko oilategia tapatzeko esan
zidan. 400 litroko barrika eraman nuen,
barruan sartu, teilakin tapatu eta itxita
utzi nuen. Aita eta lau semeak bizkarrean
eraman genituen babarrunak barrika
bete-bete egin arte.

Bartolo.- Garai hartan deklaratu beha-
rra zegoen zenbat lursail landatzen zen.
Hortik ateratzen zuten zenbat babarrun,

Luzio eta Bartolo adiskideak

koena. Ogia baserrian bertan egindakoa
eta haragia berriz, gutxi jaten zen.
Gosaltzeko, taloa eta esnea izaten zen.
Bazkaltzeko, babarruna, azarekin eta
urdai pusketatxo batekin. Afaltzeko
patata egosiak edo porru zopa. Ondoren
gaztina erreak edo egosiak, taloa eta
esnea ere bai. San Bartolometan jana
ugariagoa zen. Gure etxera gonbidatuak
etortzen ziren, osaba izebak. Bazkarian
oilo salda jaten genuen eta postrean 
arrozesnea. Osabak amari esaten zion
aparteko arrozesnea egiten zuela. 

Bartolo.- Garai hartan ontzi batetik
jaten genuen familiko denak. Hau dela
eta, azkar jan behar izaten genuen, bes-
tela goseak geratzen ginen. Haragi
gutxi jaten zen orduan, baina etxe
bakoitzean bi txerri ez ziren faltako.
Gure etxean oilasko gehienak Ordiziko
ferian saltzen ziren prezio ona egiten
zutela eta. 

gari eta arto geneuzkan entregatu
beharrean zerga gisara. Urtero ale
ezberdina landatzen zen: batetan baba-
rruna, hurrengoan garia eta hurrena
artoa. 
Estraperloan ere ibili ohi zen jendea.
Arabara joaten ziren gauetan astoekin
baserriko jeneroa hartuta han trukean
egiteko. 

“ORDURAKO LURRA LANTZEN
BAGENEKIEN ETA HORTIK ATE-
RATZEN GENUEN BEHARREZKOE-
NA. OKERRENA ZEN INPUESTOAK
ZEUDELA ETA ETXEAN LORTZEN
GENUEN JENEROAREN ZATI
HANDI BAT ENTREGATU BEHARRA
ZEGOELA” (LUZIO)

“ETXEAN ERE URIK EZ GENUEN NI
JAIO NINTZENEAN. NIK 6 URTE
NITUELA, AUZOKO BI-HIRU FAMI-
LIK JARRI GENUEN URA, ZULA
MUÑOTIK DATORREN ERREKATIK
HARTUTA” (LUZIO)

“IHAUTERIEI DAGOKIONEZ,
HIRU-LAU JAI AURRETIK HASTEN
ZIREN OSPAKIZUNAK. ORDUAN
MUTIKOAK MOZORROEKIN JAZ-
TEN ZIREN” (BARTOLO)

Dendei dagokionez, Gerrikoene, Inazio
Polonie, Perfektane, Jose Gregorion
denda, Konfiteriko denda, Garakoan,
Ezpaleon... denda ugari zeuden garai
hartan.

Etxean ere urik ez genuen ni jaio nin-
tzenean. Nik 6 urte nituela, auzoko 
bi-hiru familik jarri genuen ura, Zula
Muñotik datorren errekatik hartuta.

Tabernak berriz, Rubionen, Garakon,
Ostatua, Anastasi Taberna-Berri,
Olaberriko panaderia... Olaberriko pana-
derira atzeko atetik sartzen ginen
arrantxoa egitera mutikoak ginela, ez
ginelako atrebitzen sarrerako atetik
sartzen. Larrekon, Intxaustin, Arre-
txen... taberna gehienetan sartzen
ginen. Urzulaitan ere taberna zegoen,
bai Otzaurten ere.

Elikadurari dagokionez, lapikoko asko
jaten zen, babarruna eta urdaia zen ohi-

Zegama Urtekaria

Bartolo.- Jai arratsaldean, bezperatan,
mezetara joaten ginen. Behin,
Azkonietako, Beruntze Txikiko eta
Mazkiarango mutikoak bezperata joan
ginen eta gero hanka egin genuen kal-
barioei itxaron gabe. Txoriapi bila ibili
ginen. Etxean galderak egin eta gezu-
rretan harrapatu gintuzten.

Zein gogoramen dakarkizue Zirkuloak?
Luzio.- Komediak egoten ziren
Zirkuloan, noizean behin egoten ziren
horrelako antzerkiak.
Behin batetan komerianteak etorri ziren
kalera, haiek ikusi eta afaltzera joan
ginen emaztea eta lagun batzuk.
Emazteari dirua eman nion loteriko
zenbakia erosteko. Zenbaki hori ez zi-
tzaiola gustatzen eta aldatu egin zuen.
Kasualitatez lehenengo hartu zuen zen-
bakian tokatu zen premioa. 
Bartolo.- Plazan ere egon ohi ziren
komerianteak, titiriteroak... Herriz herri
ibiltzen ziren, zirkoaren modura.
Niretzat komedia politena “tonto mala
pata” zen. 

Non eta nola elkartzen zineten garai
artako gazteak?
Luzio.- Ahal genuen lekuan elkartzen
ginen. Esan behar da, gaur egun baino
gehiago hartzen genuela elkar gazteok,
konfidantza gehiago zegoen gure artean,
oso ondo konpontzen ginen elkarrekin. 
Bartolo.- Neska laguntzen ere lan asko
izaten genuen. Gehienak baserritarrak
ziren eta bide txarrak zeuden gainera.
Gustora asko joaten ginen neska
laguntzera!

Ehizean ibiltzen al zineten?
Bartolo.- Aizkorri inguruan ibili izan
naiz ehizean. Ehiztaria nintzen baina
askotan baserrian lan asko izaten
genuen eta ehizerako denbora gutxi.
Udazkenean gaztainak, garoa... jaso
beharra izaten genuen eta gainera
behien lanak egin behar.
Gerra ondoren eskupetak kendu egin
zituzten baina geroxeago berriz buelta-
tu zituzten. 
Badut pasadizo bat kontatzeko ehiz
kontuan. Behin batetan, Iturburuko bi
anai, Damian eta Santiago etorri ziren
niregana. Damianek erbi txakur bat eka-
rri zuen Nafarrotik eta hura probatu
behar genuen. Meza entzun eta Anatxe
aldera joan ginen erbia ehizatzeko
asmotan. Behera begira geundela erbia
eta txakurra nire atzetik pasatu ziren.
Azkenean bi erbi botatzeko zortea izan
genuen. 

“GEHIEN BILTZEN ZUEN JENDEA,
URTZELAIETAKO ERROMERIA IZATEN
ZEN. HAMABOSTEAN BEHIN IZATEN
ZEN ERROMERI HAU.” (BARTOLO)

“GERRA IRITSI ZENEAN MUSIKA
BANDA AMAITU EGIN ZEN, ERDIAK
GERRARA JOAN BAITZIREN. HONEN
ONDORIOZ KUADRILAK FESTAK
ANTOLATZEN HASI ZIREN.”
(BARTOLO)

“SAN BARTOLOMETAN GOIZEKO
ORDU BATETARAKO ETXERA ITZUL-
TZEN GINEN. SU ARTIFIZIALAK BETI-
DANIK EZAGUTU DITUGU.” (LUZIO)

Juan Mari
Ormazabal,
Bartolo eta Luzio
Zegamako kalean
aurtengo San
Bartolome jaietan

Igandetako erromeriak.

Luzio.- Hamabostean behin kalean
banda egoten zen eta kalean ez zegoe-
netan Urtzelaietan izaten zen erromeria.
Jende izugarri etortzen zen Zegama
aldera. Inguruko herrietatik bizikletatan
etortzen ziren Zegamara. Gogoratzen
naiz 100 bizikleta egoten zirela aparka-
tuta.

Bartolo.- Gehien biltzen zuen jendea,
Urtzelaietako erromeria izaten zen.
Hamabostean behin izaten zen errome-
ri hau. Guk ere sarritan egiten genuen
dantza erromerietan. Gogoratzen naiz
nola behin, neska batekin nenbilela
dantzan, mareatu egin zitzaidala 
besoetan. Atzera eta atzera egiten hasi
zen eta juxtu-juxtu heldu nion lurrera
erori baino lehen. 

Behin baino gehiagotan, Goienalde-
koak, belarrak zirela eta, kalera festara
ezin etorrita geratu ziren. Gazteek gura-
soek esandakoa egiten zuten ixilik,
errespeto handia zegoen orduan. 

Gerra iritsi zenean musika banda amai-
tu egin zen, erdiak gerrara joan baitzi-
ren. Honen ondorioz kuadrilak festak
antolatzen hasi ziren.

“ARANTZAZUKO PEREGRINAZIOA,
BAZKAL ONDOREN, 14:30ETAN,
IRTETZEN ZEN HERRIKO PLAZATIK
GORA OINEZ. HURRENGO EGUNE-
AN, ASTELEHENEAN, ARANTZA-
ZUKO SINDIKAN, BABARRUNAK
URDAIAREKIN EMATEN ZUTEN
ZEGAMAKO UDALETXEAK ORDAIN-
DUTA.” (BARTOLO)

Gabonetan eskean irtetzeko ohitura
gutxi zegoen. Mutikotan atera ohi
ginen baino gure auzoan bakarrik, kale-
ra ez ginen jaisten.

San Juan sua ere egiten zen.

Luzio.- Ihauterietan Soka dantza dan-
tzatzen zuten, Konfiteriko Klaudiok,
Antonio tuertoak... Behin, ihauterietan,
Otzaurtetik Altsasura doan bidean aur-
kitzen den Zumitz-Urkuiluko zentrala
egiten ari ziren langile denek, alkando-
rak eta prakak josi zituzten, denak ber-
din jantzita atera ziren. Karro bat ere
prestatu zuten eta arratsalde guztian
dantzan ibili ziren Zegamako plazan. 

Ihauterietan Joanito Goiena, Jose Mari
Urbizu eta hirurok herri guztia pasa
genuen eskean eta iluntzean Joanitori
etxera joaten lagundu genion.

San Juanetan oraingo moduan ospa-
tzen zen festa.

San Bartolomeak nola izaten ziren?
Luzio.- Festak “serio” joaten ziren.
Goizeko ordu batetarako etxera itzul-
tzen ginen. Orduan ez zen egiten gau-
pasarik. Zezenak, su artifizialak... izaten
ziren. Su artifizialak betidanik ezagutu
ditugu. Kalean bertan botatzen zituzten
egun jakinetan.

Aste Santua nola ospatzen zen?
Luzio.- Aste Santuan “mucho cuidau”,
“alerta” ibili behar zen. Mezetara txin-
txo joan beharra zegoen. 

“ARRATSALDEAN BIRIGARROETAN
ARITU GINEN. BERRIZ ETXERA
BUELTATU ETA GERO URTSUA-
RANA JOAN GINEN MENDIZ NES-
KATAN EGITERA. AFALDU ETA
DANTZAN IBILI GINEN NESKA
BATZUEKIN. GAUEAN BERANDU,
26 LAGUN BUELTATU GINEN
LASTO ARGITAN MENDIZ ZEGA-
MARA. ANAIA BIDEAN AURKITU
NUEN, LARTXAUN INGURUAN,
NIRE BILA OMEN ZIHOAN.
ETXERA ETORRI, BEHIEI JATEN
EMAN ETA OHIA BEROTU GABE
GAROTARA JOAN BEHARRA IZAN
NUEN.” (BARTOLO) “GARAI HARTAN GEHIEN IRA-

BAZTEN ZEN FABRIKA INDAR
ZEN.” (BARTOLO)

“LAU IBILGAILU ZEUDEN ZEGA-
MAN: AITAMARRENEN, MEDI-
KUAK, DON EUJENIOK... MOTO-
RRA, BERRIZ, JOXE MUGARZA,
“JOXE MEKANIKOA” DEITZEN
GENIONAK ZUEN.” (BARTOLO)

Bartolo.- Aldaketa nabarmenena astebu-
ruetan jende gutxi ibiltzen dela da. Garai
batetan jende izugarri ibiltzen zen kale
aldean, batez ere gazte jendea. 

Non egin zenuten lana?

Luzio.- Gerra aurretik papeleran egin
nuen lana, 14 urtetatik 18 urte bitarte-
ra. Gerra ondoren berriz, kamioiarekin
hasi nintzen txofertzan. Aita txoferra
izan zen eta neuk ere kamioia jarri izan
nahi nuen. 

Bartolo.- Baserrian nahiko lan izaten
genuen eta geroxeago aroztegian hasi
nintzen. Aroztegi hau frontoian ezke-
rraldean aurkitzen zen. Handik elektro-
kimikara pasatu nintzen lanera.

Geroxeago, Anatxeko goi hartan gen-
biltzala Santiago eta biok, txakurrak
zaunkan zenbiltzan Atxatxen eta
orduan konturatu ginen erbi txakurra
altan zegoela. Bestalde, egun horretan
ere zapelatxari tiro bat bota genion eta
gugandik bi metrotara lehertu zen bala.
Ondoren Iturbietara joan ginen. Gero
herrira jeitsi ginen eta Anduetzako soro-
etan erbia aurkitu zuen berriz gure txa-
kurrak, baina ez genuen botatzerik izan.
Ondoren Txanberoene alderdian aurkitu
genuen erbi arrastoa, baina zoritxarrez
gu behetik gora gindoazela, bi gizonez-
ko zetozten beheruntz guk ateratako
erbiarekin eta beste erbi bat eskuartean
zutela. 

Bidea noiz asfaltatu zen gogoratzen
zarete?

Bartolo.- Ni militarizatuta egon nin-
tzen soldadu joan baino lehen eta goi-
zeko 4etarako lanera joaten nintzen.
Ordurako bide txarrean barrena joaten
nintzen bizikletaz. Izugarrizko zuloak
eta harri handiak zeuden bidean. Behin,
Zubi-Berrin zuzenean aurrera joan nin-
tzen, min hartu nuelarik. Nik 18 urte
egin nituen garaian harria botatzen hasi
ziren bidean. 

Luzio.- Nik harri jotzen egin nuen lana
gaztetan aitarekin batera. Bidea asfal-
tatzeari dagokionez, 1.960 urte ingu-
ruan egin zuten. 

Lehenengo irratia, lehen telebista, lehen
ibilgailua... gogoratzen al dituzue?

Bartolo.- Lehen telebista Don Eujeniok
eduki zuen. Nik 10 bat urte izango
nituen ordurako. Gero segituan zabaldu
zen etxe guztietara.

Lau ibilgailu zeuden Zegaman: Aita-
marrenen, Medikuak, Don Eujeniok...
Motorra, berriz, Joxe Mugarza, “Joxe
Mekanikoa” deitzen genionak zuen.

Luzio.- Lehendabiziko irratia Jose
Goienak eduki zuen, 1.925 inguruan.
Irratia edukitzea izugarrizko luxua zen.
Telefonoa berriz, Elizondon ezagutu
nuen lehenengoa, telefono publikoa
zen, herrian bakarra zegoen.

Bartolo bere
sendiarekin

Ondoren Izarrara igo eta etxera joan
nintzen bazkaltzera. Arratsaldean biri-
garroetan aritu ginen. Berriz etxera
bueltatu eta gero Urtsuarana joan ginen
mendiz neskatan egitera. Afaldu eta
dantzan ibili ginen neska batzuekin.
Gauean berandu, 26 lagun bueltatu
ginen lasto argitan mendiz Zegamara.
Anaia bidean aurkitu nuen, Lartxaun
inguruan, nire bila omen zihoan. Etxera
etorri, behiei jaten eman eta ohia bero-
tu gabe garotara joan beharra izan
nuen.

Zer aldatu da Zegaman zure lehen
oroitzapenetik gaur egunera?

Luzio.- Dena aldatu da goitik behera,
bai jendea, bai herria, bizimodua... 

Garai hartan papelerak zer suposatu
zuen Zegamarako?

Luzio.- Papelerak izugarri suposatzen
zuen herriarentzat. Lanpostu ugari
sortu zituen eta hark defendatu zuen
Zegama. Han lana egin eta handik irten
ondoren jendeak baserrian lana egiteko
aukera zuen. Bertatik bertara oinez joan
zitekeen lanera, ibilgailu beharrik gabe.

Bartolo.- Papelerak gauza txar bat zeu-
kan, jornal baxua ematen zutela.
Langileetaz aprobetxatu egin ziren. Jende
asko Legazpira joaten zen lanera lan osa-
garri baten bila. Garai hartan gehien ira-
bazten zen fabrika Indar zen.

“BETIDANIK EZAGUTU DUGU
BEASAIN-ORDIZIA AUTOBUSA.
ASTEAZKENETAN JENDE IZUGARRI
JOATEN ZEN ORDIZIKO FERIRA
AUTOBUSEAN, AUTOBUSAREN GAI-
NALDEAN ZINTZILIK ERE JOAN OHI
ZEN JENDEA AUTOBUS BARRUAN
EZ ZEGOELAKO TOKIRIK.” (LUZIO)

Luxio bere 
lagunekin

Autobusak Beasain-Ordizia noiz hasi
ziren?

Luzio.- Betidanik ezagutu dugu
Beasain-Ordizia autobusa. Gu eskolan
hasterako bazebiltzan autobusak.
Constantino ibiltzen zen txofer. Egu-
nean bi buelta egiten zituen Beasain eta
Ordizira. Goizean joan eta eguerdian
etorri, arratsaldean berriz joan eta ilun-
tzean bueltatu. Jende ugarik erabiltzen
zuen autobusa. Asteazkenetan jende
izugarri joaten zen Ordiziko ferira auto-
busean, autobusaren gainaldean zintzi-
lik ere joan ohi zen jendea autobus
barruan ez zegoelako tokirik.

urte omen ditu, beste harek gehiago...
eta orain begira niri, larogeita lau urte
beteak ditut! 

eta harrezgero beti elkarrekin ibili izan
gara. Hamalau urtez ibili gara elkarrekin
egunero-egunero. Astean zehar paseoak
egiten genituen eta igandetan berriz
eguerdiko 12:00etako meza entzun
ondoren Jubilatu Elkartera joan, 21 lagun
elkartu izan ginen. Aizkorpen basoerdi
bat edan, eta iluntzan afaltzera. Zeraina,
Mutilora, Aztirira... joaten ginen afaltzera. 

Bartolo belarretan 
bere lagunekin

“ORDUAN DIRURIK EZ ZEGOEN
ETA TRUKEA ERABILTZEN ZEN.
ZEGAMAKO FERIA ARRATSALDEZ
IZATEN ZEN. GU, MUTIKOAK,
ESKOLATIK ATERATAKOAN JOATEN
GINEN FERIA IKUSTERA, ARRA-
TSALDEKO HIRU T´ERDIETAN
HAIN ZUZEN.” (LUZIO)

“GURE AMAK DOZENA BAT
ARRAUTZA EDO BI HARTU ETA
ORDIZIKO FERIRA JOATEN ZEN.
BUELTAKOAN GURETZAT ZERBAIT
EKARTZEN ZUEN. ORDUAN
DIRURIK EZ ZEGOEN ETA TRUKEA
ERABILTZEN ZEN.” (LUZIO)

“BAI, ESKOLATIK HASITA GARA
LAGUNAK. ASTEAN ZEHAR,
ARRATSALDETAN, BUELTATXO BAT
EMATERA JOATEN GINEN.
LARUNBATETAN PELOTA PARTI-
DUAK IKUSTEN GENITUEN NIRE
ETXEAN SAGARDO BOTILA BAT
EDANEZ.” (BARTOLO)

“JENDEA BIZIKLETAZ ETORTZEN
ZEN INGURUKO HERRIETATIK
ZEGAMARA.” (LUZIO)

Ordiziko feria betidanik ezagutu al
duzue? Jende asko joaten al zen? 
saltzera edo ikustera?

Bartolo.- Bai, betidanik ezagutu dugu
Ordiziko feria. Feri honek izugarrizko
fama zuen. Garai hartako emakumeak
dozena bat arrautza buru gainean har-
tuta joaten ziren ferira. Han saldu eta
trukean mantala edo beste zerbait eka-
rriko zuten.

Zegaman ere egiten zen feria, hilaren 
azkeneko astelehenean egiten zen, behiak,
astoak, txerriak... denetarik egoten zen.

Luzio.- Gure amak dozena bat arrau-
tza edo bi hartu eta Ordizira joaten zen.
Bueltakoan guretzat zerbait ekartzen
zuen. Orduan dirurik ez zegoen eta tru-
kea erabiltzen zen. Etxeko jeneroa era-
man eta han beste zerbaitekin truke
egiten zen.

Zegamako feria arratsaldez izaten zen.
Gu, mutikoak, eskolatik ateratakoan
joaten ginen feria ikustera, arratsaldeko
hiru t´erdietan hain zuzen. Gogoratzen
naiz, ferian, gizonezkoen adinagatik
aritzen ginela hizketan: hark hirurogei

Zegama betidanik juerga, festa, algara-
leku paregabea da. Zuen gazte denbo-
ran ere bai? Zergatik dela uste duzue?

Bartolo.- Musika bandak eta erromeriek
inguratzen zuen jendea gure herrira.
Zegamako bandak premio bat ere atera
zuen Donostian. Zegama urruti geratzen
zen baina hala ere jende izugarri etortzen
zen. Herriarentzat gastua suposatzen
zuen banda jartzea, baino benetan mere-
zi zuen.

Luzio.- Jendea bizikletaz etortzen zen
inguruko herrietatik gustora asko.

Nola ikusten duzute biharko Zegama?
Non egingo zenituzte ahaleginak?

Bartolo.- Gaur egun Zegama asko ari da
handitzen, etxeak geroz eta gehiago ari
dira eraikitzen eta hori pozgarria da. Ondo
prestatzen ari den herria da. Intxaustiko
pabiloietan esperantza jarrita dut, Zegama
geroz eta hobetoago doa.

Luzio.- Intxaustiko pabilioietan lana
sortzen bada gauza ona izango da herria-
rentzat. Oso leku onean daude kokatuak
eta zorte piska batekin denak beteko dira.
Etxeak ere ugaritzen ari dira Zegaman,
hori seinale ona da. Bestalde, aurten
ezkon urtea dela esan dezakegu, bikote
asko animatu dira ezkontzeko eta hone-
kin batera Zegamako biztanleria gehitu
egingo da. 

Noiztik zarete lagunak?

Luzio.- Txiki-txikitatik gara lagunak, 6-7
urtetatik. Alargunduta geratu ginen biok

Bartolo.- Bai, eskolatik hasita gara lagu-
nak. Astean zehar, arratsaldetan, buelta-
txo bat ematera joaten ginen. Larunbate-
tan pelota partiduak ikusten genituen
nire etxean sagardo botila bat edanez.
Jaietan berriz, 12:00etako mezetara joa-
ten ginen. Handik Jubilatu Elkartera joan
denbora pasa eta bazkal aurretik basoer-
di bat edo beste hartu etxera bidean.
Iluntzetan afari pasara egin eta berriz
buelta etxera. 

Egun Luzio Zegaman eta Bartolo
Seguran. Elkartutakoan kontu asko
izango dituzue elkarri kontatzeko?

Luzio.- Bai, guk kontu asko esaten
diogu elkarri. Nik Zegamako berri denak
ematen dizkiot Bartolori. Jainkoari
eskerrak ondo konpontzen gara orain
arte Bartolo ta biok.

Bartolo.- Denetarik hitzegiten dugu,
gazte denborako kontuak, gaur egungo
kontuak...

Luzio eta Bartolo bi gizon eta izen
bereziak. Egun zenbat daude Zegaman
zuen izenekin?

Bartolo.- San Bartolometan jaio nintzela-
ko jarri zidaten Bartolo izena. Garai bate-
tan 5 pertsonek zuten izen hori, bat gai-
nera San Bartolome egunean jaiotakoa,
Benito karnizeroren osaba. Ni baino hiru
urte zaharragoa zen eta txapela kendu eta
beti agurtzen zidan San Bartolome egu-
nean. Egun izen hori dutenik ez dago
Zegaman. Gaur egun izen arraroak entzu-
ten ditugu.

Luzio.- Nire aitapuntakoak bere ama
zenaren izena nahi izan zuen errespetatu,
Anjela zen bera, eta niri Anjel jartzea nahi
zuten. Azkenean ordea, Luzio jartzea era-
baki zuten. Luzio izenekoak 7 inguru
izango ginen Zegaman garai batetan. 

XXX

GABON ETA URTE BERRI GOZO

1. Makailoa oliotan egin (70ºtan 
5 minutu)

2. Makailuari azala kendu eta lamina-
tan moztua

3. Kokotxa eta ganbak zartagian
doratu

4. Binagreta kazo txiki batean berotu

5. Letxuga ezberdinak oliba olioz busti

PLATERA NOLA PRESENTATU

1. 10 zmko aro bat ezarri plater  erdian
eta bertan letxuga ezberdinak jarri.

2. Makailu zatiak, ganbak eta koko-
txak letxuga gainean jarri.

3. Tomate binagreta epela makailuari
bota.

4. Aroa kendu eta platera modena
ozpinaz eta azenario oiloz adornatu.

MAKAILU 
ENTSALADA KOKOTXA 

ETA GANBEKIN

JUANITO RUBIO

6 LAGUNENTZAT

ARROTZ ESNEA, 
ESNEGAIN IGOA ETA

NESKAFEREKIN

BEGOÑA ETXEZARRETA

6 LAGUNENTZAT

OSAGAIAK

PRESTAKETA

6 makailu solomo (gatza kenduta)

24 kokotxa

24 ganba

Letxuga, lolloa, eskarola

eta”roble”letxuga

Binagreta: Oliba olioa, sagardo

ozpiña, tipolina, dado txikitan 

ebakitako tomatea, pipar gorri 

eta berdea.

Esnea su txikian egoten jarri kanela

adarrarekin eta limoi azalarekin.

Irakiten hastera doanean,arroza

nahastu, eta ia egosita dagoenean

azukarra botako zaio lehenik eta

bukaeran esnegain likido pittin bat

gustua emateko eta hozten utziko

dugu. Mahaira ateratzeko 6 ontzitan

jarri  eta gainean igotako esnegaina

jarriko diogu eta esnegainaren 

gainean neskafe hauts pittin 

bat botako dugu.

OSAGAIAK

PRESTAKETA

• 1 litro esne

• 1/2 esnegain likidoa

• 75 gr arroz

• 100 gr azukar

• Kanela adar bat

• Limoi azal bat

• Esnegaina igota

• Neskafe pittin bat

Lehenik, usoak lumatu ondoren, ondo

garbitu behar dira eta hari batekin lotu

eta gainetik gatza eman.

Kazuela batean, oliba olioa bota, eta

bertan tipula, errezil sagarrak, azena-

rio eta baratzuria egiten jarri behar

dira, eta usoak ere barazkiekin batera

sartuko ditugu kazuelan barazkiak

gorritu artean.

Barazkiak gorritu edota egiten dire-

nean, usoak kanpora atera eta, baraz-

kiekin saltsa egin behar da, hau da,

ardo beltza bota, (baso erdi bat edo)

eta nahi izanez gero irin pittin bat

(ez da beharrezkoa) eta  saltsa iraki-

ten hasten denean, berriro usoak

saltsatan sartuko ditugu eta poliki-

poliki egosten edukiko ditugu  bigun-

du artean. Usoak, bigundu ahala,

lapikotik atera eta aparte gordetzen

dira (uso guztiak desberdin biguntzen

baitira) eta  uso guztiak bigunduta-

koan, saltsa txinoan pasa eta azken

irakinaldia emango diogu usoak 

bertan sartuta.

USOAK SALTSAN

ANTTONI ARRONDO

6 LAGUNENTZAT

OSAGAIAK

PRESTAKETA

• 6 uso

• 6 tipula

• 2 errezil sagar

• 4 azenario

• Baratzuri buru bat

• Oliba olioa

• Gatza

ZEZILIONEA JATETXEA (OLABERRIA)

ZORIONAK ETA URTE BERRI ON!

1. ARGAZKIA

1960 urte inguruko argazki honetan
lehen planoan Ibarretako Joxe Migel
Arakama Etxeberria udal langilea
ikusten dugu kalea garbitzen.
Atzealdean frontoia bere aurreko
“platano” zuhaitzekin. Argazkian,
zubia egungoa baino estuagoa zela
somatzen da.

2. ARGAZKIA

1967 urteko argazkia da. Lehen pla-
noan Mazkiaran baserriko ateaurrean
Josefina Artola eta bere alaba Itziar
azaltzen dira. Atzealdean, egun
berurbanizatu berri den Olarango
auzoa eraikitzeko lur mugimenduen
lan hasi berriak.

3. ARGAZKIA

Gutxienez orain dela 50 urteko
argazkia dugu el iza atzealdeko
argazki gau. Bertan ezkerraldean
ikusi daiteke egun estal ita doan
Olaran errekatxoa eta ondoan bidea.
Halaber, Elizondo etxearen ondoan
dagoen eraikina, garai bateko hilte-
gia zen, eta egun ez dagoen
Elizondo etxeari erantsitako eranski-
na ere ikus dezakezu. Noski, errepi-
dea ere oraindik eraiki gabe dago,
baratzak baitaude eremu horretan.
Egungo egoeratatik aldaketa nabar-
menak beraz.

4. ARGAZKIA

1973 urteko aragazkia dugu aurre-
koa. El iza atzealdetik ateratako
argazki honek Ostatu eta Sakris-
taueneko etxearen zati bat jasotzen
ditu. Ikus daitezke halaber garaiko
ibilgailuak (Seat 1500, Seat 1400,
Renaut 4F, 2 cv eta Seat 1800 eliza
ondoan)

5. ARGAZKIA

1973 urteko argazki honetan
Papelera ondoko Oria ibaiko presa
ikusi daiteke. Halaber, atzealdean,
eskuinean garai bateko Elektroki-
mikak enpresa ere soma daiteke.

ATZOKO ZEGAMA

1

2

3

4
5

6. ARGAZKIA

Orain dela 50 urte inguruko argazkia
dugu. Bertan ikusi daiteke egungo
Aseginolaza Anaien etorbidea,
Berasategi-Zurutuza sendiaren, hil
berria den Kandida Gorrotxategiren
eraikinak eta oraindik Galdos-Larrea
eta Garmendia-Ariztimuño sendiaren
eraikina eraiki gabe.

7. ARGAZKIA

“Caja de Ahorros de Guipuzcoa”-n
Zegamako sukurtsalean, Maria
Angeles Larrea tokatu zaion telebista
jasotzen 1973 urtean Manuel Urbizu
Alkatea eta Jesus Zurutuza sukur-
tsaleko burua.

8. ARGAZKIA

1940 hamarkadako argazkia. Anttiguene
baserrian garia biltzen inguruko baserrita-
rrak.

Eserita:
1. Ezezaguna 
2. Pako Murgiondo 
3. Bernardo Azurmendi

Zutik (ezker-eskubi): 
1. Xixili Larrea 
2. Doroteo Mujika
3. Matias Arrieta 
4. Ezezaguna
5. Justina Murgiondo 
6. Trini Mujika

Atzekoa:
1. Ezezaguna

9. ARGAZKIA

1940 hamarkadako argazkia. Anttiguene
baserrian auzolanean egin ondoren atse-
dena hartzen gazte taldea.

Aurreko fila: 
1. Xixili Larrea
2. Ez da ikusten 
3. Pako Murgiondo 
4. Francisca Gorrotxategi 
5. Tomas Telleria
6. Jabier Gorrotxategi

Atzekoak: 
1. Kristobal Arrieta 
2. Ezezaguna 
3. Pilar Arrieta 
4. Matias Arrieta 
5. Trini Mujika 
6. Bernardo Azurmendi 
7. Justina Murgiondo 
8. Ez da ikusten

6

8

7

9



Kartazal eta paperezko boltsak

GARAJEAK SALGAI OLARAN ETA TXARAPEN

SAIATU
ETXEGINTZA,

AZPEITIA
Informazio gehiagorako dei telefono hauetara: 943 815 064 / 943 814 961

ZEGAMA • 943 801 291 e-maila: manipzegama@jazzfree.com

Zorionak 
eta 

Zorionak eta

Urte Berri On 

Intxausti eremua 14 G-H pabilioak • ZEGAMA 
943 801 066 / 939 483 253

Zorionak eta Urte Berri On!

Zorionak eta Urte Berri On!

OGI NATURALA ETA ERREPOSTERIA

ZEGAMA
OKINDEGIA

2004 urte zoriontsua opa dizuegu

INGENIARITZA ETA ARKITEKTURA

Zuatzu Kalea, 2 - Igeldo Edifizioa 1go Oina - 10 eta 11. Lokalak •20018 DONOSTIA
Tfnoa.: 943 316 655 Faxa: 943 316 273 e-maila: ingenieria@sestra.es

¡Gabonak ondo eta 

Urte Berri On!

ERAIKUNTZA ETA URBANIZAZIOAK

EZKERRA 
ETXEGINTZA, S.L.

Garmendi Kalea, 8 - Behea • AZPEITIA - 943 150 926

Urte Ber
ri On! 






